
Kommuni suliami kommunip sulisuata mianersoqquneqarne-

ranut tunngasumi annertuunik kukkussuteqarsimavoq 

Kommuni atuarfimmi pissutsit pillugit naammagittaalliuutinik arlalinnik 

tigusaqarpoq. Taamaattumik kommuni atuarfimmi sulisunik 2015-imi 

ukiakkut oqaloqatiginnippoq. Sulisut ilaatigut oqaluttuaraat atuarfiup 

pisortaa atuarfiullu pisortaata tullia suleqatigiinniarnerminni ajornartor-

siuteqartut. Taamaattumik atuarfiup pisortaata tullia kommunip 2015-

imi decemberimi sulinermut atatillugu oqaloqatigaa. 

 

Kommunip suliami illua’tungiusup isumaanik tusarniaalluni allakkat a-

tuarfiup pisortaata tullianut tamatuma kingornatigut nassiuppai. Allak-

kat taakku pisut aalajangersimasut allaaserineqarnerinik imaqanngillat, 

ilanngussamilli atuarfimmi sulisut kalaallisut qallunaatullu oqaaseqaa-

taasa issuarneqarnerinik imaqartumik ilaqartinneqarlutik. Atuarfiup pi-

sortaata tulliata eqqartuussissuserisuata kommunimut malugeqqullu-

gu oqaatigaa eqqartuussissuserisup paasinninnera unaasoq oqaase-

qaatit taakku erseqqarluttuusut. Tusarniaalluni ilassutitut allakkat 

kommunip suliamik paasinninneranik itisilerisuusut suliamili pissusi-

viusut pillugit paasissutissanik imaqanngitsut kommunip tamatuma 

kingornatigut suliarai. 

 

Atuarfiup pisortaata tullia kommunip 2016-imi aprilimi mianersoqqus-

summik tunivaa. Atuarfiup pisortaata tulliata eqqartuussissuserisua 

Ombudsmandimut tamatuma kingornatigut naammagittaalliorpoq. 

Ombudsmandip oqaatigaa kommuni suliamik suliarinninnermini anner-

tuutigut kukkussuteqarsimasoq. Tamanna Ombudsmandip isorisaria-

qartutut isigaa. 

 

Ombudsmandi siullertut isumaqarpoq suliami illua’tungiusup isumaanik 

tusarniaasimaneq naammanngitsoq. Suliami illua’tungiusup isumaanik 

tusarniaalluni allakkanut siullernut ilanngussap erseqqarluttunik oqaa-

sertalersugaanera Ombudsmandip pingaartillugu isiginiarpaa, ilanngus-

sap oqaaseqatigiinnik Ombudsmandip paasinninnera malillugu paasis-

saanngivissortunik annertuutigut imaqarnera ilaatigut pissutigalugu. A-

tuarfiup pisortaata tulliata suliami pissusiviusunik isummerfiginninnis-

saminut naammaginartumik periarfissaqarsimannginnera tamatuma 

nassataraa. 

 

Ombudsmandi aappaattut isumaqarpoq mianersoqqussut tunngaviler-

suummik eqqortumik ilaqartinneqanngitsoq. Suliami illua’tungiusup i-

sumaanik tusarniaanermut akissutit kommunip tigusimasaasa kommu-

nimit naammattumik annertussuseqartumik isummerfigineqarsiman-

nginnerat Ombudsmandip ilaatigut pingaartillugu isiginiarpaa. 

 

Atuarfiup pisortaata tullia suliap suliarineqarnerata nalaani atuarfiup 

pisortaanut tulliujunnaarluni atuarfimmi tassani ilinniartitsisunngorpoq. 

Kommunip tamanna tunngavigalugu Ombudsmandimut oqaatigaa 

kommuni suliamik suliarinneqqinnissaminut mattunneqartoq kommu-

nip atortussaatikkaa. 

 

Ombudsmandip kommuni isumaqatiginngilaa, ingerlatsineq pillugu i-

natsiseqartitsineq tunngavigalugu suliaq aalajangiinerup allanngortin-

neqarsinnaanera ilimagissallugu tunngavissaqarpat aallaavittut sulia-

reqqinneqarsinnaasoq inatsisilerineq pillugu atuakkiani allaaserisanilu 

nalinginnaasumik ilimagineqartoq innersuussutigalugu. Ombudsmandip 

aammattaaq oqaatigaa oqartussaasup ingerlatsinermi aalajangiinermik 

atuussinnaassuseqanngitsumik allanngortitsinissaq pisussaaffigigaa i-

natsiseqartitsinermi tunngavimmik inatsisikkut aalajangersagaanngit-

sumik atuuttoqartoq. 

 

Kiisalu suliami illua’tungiusup isumaanik tusarniaasarneq tunngaviler-

suisarnerluunniit pillugit malittarisassanik sumiginnaanerup atuussin-

naassuseqannginnermik nassataqarsinnaanerata nalinginnaasumik ili-

magineqarnera Ombudsmandip innersuussutigaa. 

 

Taamaattumik suliaq suliareqqinneqassasoq Ombudsmandip inassute-

qaatigaa. 

 

(Oqaaseqaat 24. september 2018-imeersoq, j.nr. 2016-321-0010) 

 

Suliami pineqartunik ilisarnarunnaarsaanermi taaguutit uku atorneqarput: 

 

A: Atuarfiup pisortaata tullia 

Eqqartuussissuserisoq B: A-p eqqartuussissuserisua 

Illoqarfik B: Illoqarfik atuarfiup inissisimaffia 

C: Atuarfiup pisortaa 

K Kommuni: Kommuni A-mik mianersoqqusisoq 

Atuarfik S: Atuarfik A-p suliffigisaa 

 

Ombudsmandip oqaaseqaataa 

 

1. Suliap tunuliaqutaa  

 

Suliap ingerlasimanera oqaaseqaatip kingornatigut sukumiisumik allaaseri-

neqarpoq, matumanili suliap pingaarnerusutigut ingerlasimanera eqqartus-

savara. 

 

K Kommuni Atuarfimmi S-imi illoqarfimmi B-miittumi pissutsit pillugit naam-

magittaalliuutit arlallit tigoreerlugit atuarfimmi sulisunik 2015-imi 16.-19. 

novemberimi arlaleriarluni oqaloqatiginnittarpoq. Kommuni paasissutissat o-

qaloqatigiinnermi saqqummertut tunngavigalugit nalunaarusiorpoq. Nalu-

naarusiamit tassannga ilaatigut erserpoq atuarfiup pisortaa aamma atuar-

fiup pisortaata tullia suleqatigiinniarnermikkut ajornartorsiuteqartut. 

 

K Kommunip taamani atuarfiup pisortaata tullerisaa A paasissutissat atuar-

fimmi sulisunik oqaloqateqarnerni saqqummertut tunngavigalugit suliamut 

atatillugu 8. december 2015-imi oqaloqatigaa. Oqaloqatigiinneq pillugu ima-

qarniliamit K Kommunip suliarisaanit erserpoq kommunip inatsisilerituuata 

A ilisimatikkaa oqaloqatigiinneq taanna suliami illua’tungiusup isumaanik tu-

sarniaanermut ilaanngitsoq. 

 

K Kommuni A-mut tamatuma kingornatigut 4. januar 2016-imi allappoq 

kommuni isumaqartoq misissueqqinnissaq pisariaqartoq. A aammattaaq ili-

simatinneqarpoq misissuinerit taakkua ingerlaneranni sulissanngitsoq. 

 

K Kommunip A suliami illua’tungiusutut isumaanik allakkatigut 14. marts 

2016-imeersutigut tusarniaavigaa. Allakkat taakku namminneq pisut pine-

qartut allaaserineqarnerinik imaqanngillat, imaali tassaallutik oqaaseqaatit 

atuarfiup sulisuisa 2015-imi novemberimi saqqummiussaat atuarfiup pisor-

taata atuarfiullu pisortaata tulliata amigarluinnartumik attaveqatigiittarne-

rannik takutitsisuusut, A-lu pisortaqatigiit ilaattut suleqatigiinnerup taassu-

ma ingerlalluarnissaanut akisussaaqataasoq. Tamakkua saniatigut erserpoq 

“sulianik suliarinnittarneq amigaateqartoq, suliassarpassuimmi naammassi-

neqarneq ajormata, saaffiginnissutillu akineqassanatik”. 

 

Sulisut oqaaseqaataat 23-nik quppernilik allakkanut 14. marts 2016-imeer-

sunut ilanngussatut ilanngullugu qallunaatut kalaallisullu nassiunneqarpoq. 

K Kommuni allakkamini allappoq “taakku ilanngussami oqaatigineqartut tas-

saammata oqaaseqaatit suliamut tunngaviutinneqartut.” Kommuni aamma 

allappoq “sulinermut atatillugu siusinnerusukkut [...] oqaloqatigineqareer-

simagavit oqaloqatigiinneq taanna pillugu imaqarniliaq kommunip naliliiner-

mut tunngaviini taamatuttaaq ilaatinneqassaaq.” 

K Kommunip uannut oqaaseqaataanit erserportaaq ilanngussaq taanna A-p 

suliami illua’tungiusutut isumaanik tusarniaarnermut ilaalluinnartutut kom-

munimit isigineqartoq. 

 

K Kommuni A-p eqqartuussissuserisuata B-p allakkatigut 21. marts 2016-i-

meersutigut akivaa. Taanna ilaatigut allappoq isumaqarluni ilanngussami o-

qaaseqaatit arlallit erseqqarluttuusut. K Kommunip eqqartuussissuserisoq B 

suliami illua’tungiusutut isumaanik 31. marts 2016-imi ilassutaasumik tu-

sarniaavigaa. Ilassutaasumik tusarniaalluni allakkat taakku kommunip sulia-

mi inatsisilerinikkut pissusiviusunik paasinninnera pillugu itisilerinermik ilaa-

tigut imaqarput, suliamili pissusiviusut pillugit paasissutissanik imaqaratik. 

Eqqartuussissuserisup B-p suliamik K Kommunip suliarinninneranik isornar-

torsiuinini allakkamini tulliuttuni 1. april 2016-imeersuni aalajangiusimavaa. 

 

K Kommunip A 6. april 2016-imi mianersoqquaa. 

 

Eqqartuussissuserisoq B tamatuma kingornatigut uannut allakkatigut 3. juni 

2016-imeersutigut naammagittaalliorpoq. 

 

Naammagittaalliuut K Kommunimut allakkatigut 23. august 2016-imeersuti-

gut nassiuppara. Kommuni tamatumunnga atatillugu qinnuigaara suliaq pil-

lugu oqaaseqaateqarallaqqullugu. Kommuni oqaaseqaammi pingaartumik 

qinnuigaara A-p suliami illua’tungiusutut isumaanik tusarniaanerminut ata-

tillugu kommunip inatsiseqartitsinikkut isumaliutersuutigisimasai pillugit 

nassuiaateqaqqullugu. 

 

A Atuarfimmi S-imi pisortap tulliatut atorfimminit soraarniuteqareerluni 

2016-imi december qaammataata naanerani tunuarpoq. Atuarfimmi tassani 

ilinniartitsisutut 1. januar 2017-imi atorfimmi sulilerpoq. K Kommunip ta-

manna tunngavigalugu allakkatigut 14. december 2016-imeersutigut qinnui-

gaanga suliaq pillugu oqaaseqaateqartoqarnissaa suli kissaatigineriga paa-

sissutissiissutigeqqullugu. Eqqartuussissuserisoq B tamatuma kingornatigut 

attaveqarfigaara, taassumalu oqaatigaa naammagittaalliuut aalajangiusima-

gini. Taamaattumik kommuni allakkatigut 27. juli 2017-imeersutigut nalu-

naarfigaara suliaq pillugu oqaaseqaateqartoqarnissaa suli kissaatigigiga. 

 

Suliaq pillugu oqaaseqaat K Kommunip uannut allakkatigut 30. august 

2017-imeersutigut nassiuppaa. Oqaaseqaammit ilaatigut erserpoq kommuni 

isumaqartoq suliami illua’tungiusup isumaanik tusarniaaneq ataatsimut isi-

galugu “illersorneqarsinnaasoq”, mianersoqqussullu tunngavilersuummik su-

kumiisumik imaqartoq. Kommunip tamatuma saniatigut oqaatigaa kommuni 

suliamik suliarinneqqinnissaminut A-p atorfimmut allamut nuunnera pissuti-

galugu mattunneqartoq. 

 

K Kommunip oqaaseqaataa eqqartuussissuserisumut B-mut suliami illua’tu-

ngiusup isumaanik tusarniaatitut nassiuppara. Akissutaa e-mailikkut 5. ok-

tober 2017-imeersukkut tiguara. 

 

2. Misissuinerma killissalersorneqarnera  

 

Uannut naammagittaalliuummini eqqartuussissuserisup B-p ilaatigut nas-

suiaatigaa suliami illua’tungerisamik tusarniaaneq amigaateqarsimasoq, aa-

lajangiinermut tunngavissaq erseqqarlussimasoq, mianersoqqussut immini 

erseqqarluttumik oqaasertalerneqarsimasoq, taamatullu aamma mianersoq-

qussut tunngavilersuutitaqarsimanngitsoq. 

 

Aalajangerpunga pingaarnertut misissuinera illua’tungerisamik tusarniaasi-

maneq tunngavilersuisimanerlu pillugit apeqqutinut killilerniarlugu. 

 

Taamaalillunga kinguliini – immikkoortuni 4-mi 5-imilu – sukumiinerusumik 

misissussavara K Kommuni suliamik suliarinninnermini malittarisassanik 

taakkuninnga eqquutsitsisimanersoq. 

 

Suliap Ombudsmandeqarfimmi suliarineqarneranut atatillugu K Kommunip 

manna atortussaatippaa, tassalu kommuni suliamik suliarinneqqinnissami-

nut A-p atorfimmut allamut nuunnera pissutigalugu mattunneqartoq. Kom-

munip isuma taanna immikkoortumi 6-imi sukumiinerusumik isummerfigaa-

ra. 

 

Ombudsmandi pillugu Inatsisartut inatsisaanni nr. 8-mi, 3. december 2009-

meersumi § 14, imm. 1 innersuussutigaara, tassani aalajangersarneqarmat 

naammagittaalliuut misissuinermik aallartitsinermut pissutigissallugu naam-

mannersoq Ombudsmandip aalajangissagaa1. 

 

3. Suliap inatsisilerinikkut tunuliaqutai naatsumik 

 

K Kommuni pisortani sulisitsisutut aqutsisinnaatitaavoq. Aqutsisinnaatitaa-

nerup naatsumik oqaatigalugu kommuni sulisunik atorfinitsitsinissamut so-

raarsitsinissamullu pisinnaatitaaffeqartippaa, taamatuttaarlu sulisut sulia-

minnik qanoq suliarinnittassasut kommunip aalajangersinnaallugu. 

 

Sulisup sulinermini pisussaaffini sumiginnarpagit/unioqqutippagit pisortani 

oqartussaasup sulisoq taanna aqutsisinnaatitaanini tunngavigalugu mianer-

soqqusinnaavaa. Kalaallit Nunaanni Danmarkimilu Ombudsmandit aalaja-

ngersimasumik periaaseqarneranni manna aalajangersimasumik ilimagine-

qarpoq, tassalu mianersoqqussut taamaattoq suliassat suliarineqartarnerat 

pillugu inatsimmi aalajangiinermik oqartarnertut aalajangiinerusoq. Suliap i-

ngerlasimanera imatut paasivara suliaq K Kommunip isiginnittaaseq/isuma 

taanna tunngavigalugu suliarisimagaa. 

 

Niels Fengerip allallu atuakkiaanni “Forvaltningsret”-imi 2018-imeersumi 

qupperneq 87 aamma Mie Vejen Ritterip allaaserisaa “Suliani sulisunut tun-

ngasuni suliami illua’tungiusup isumaanik tusarniaasarneq”, 2013-imi ukiu-

moortumik nalunaarutinni immikkoortumi 3.3-mi ilanngunneqartoq ilaatigut 

innersuussutigaakka. 

                                                      
1
 Naammagittaalliuut Ombudsmandi pillugu inatsisip nutaap (Inatsisartut Ombudsmandiat 

pillugu Inatsisartut inatsisaata nr. 7-ip, 1. juni 2017-imeersup) 1. juli 2017-imi atuutilernera 

sioqqullugu tunniunneqarami Ombudsmandi pillugu inatsisitoqaq 2009-meersoq tunngaviga-

lugu suliarineqassaaq. Tamanna Ombudsmandi pillugu inatsimmi nutaami § 30, imm. 3-kkut 

aalajangersarneqarpoq. 



 

 

 

 

 

>> 8 

Suliassat suliarineqartarnerat pillugu inatsisip atorneqarnera ilaatigut isu-

maqarpoq inatsimmi suliami illua’tungiusup isumaanik tusarniaasarneq tun-

ngavilersuisarnerlu pillugit malittarisassat oqartussaasup aalajangiisup ma-

lissagai.  

 

Eqqortussaq anguniarlugu oqaatigaara suliassaqarfinni taakkunani inatsise-

qartitsinikkut tunngavigisat Kalaallit Nunaanni Danmarkimilu pingaarnerusu-

tigut assigiimmata, taamaattumillu suliamik qulaajaaninni Danmarkimi inat-

sisilerinikkut atuakkiat/allaaserisat aamma Folketingip Ombudsmandiata pe-

riaasia ilannguttarpakka. 

 

4. A-p suliami illua’tungiusutut isumaanik tusarniaaneq 

 

4.1. Suliassat suliarineqartarnerat pillugu inatsimmi suliami illua’tu-

ngiusup isumaanik tusarniaaneq pillugu malittarisassat 

Suliassat suliarineqartarnerat pillugu inatsimmi § 19-ikkut aalajangersarne-

qarpoq oqartussaasup suliami illua’tungiusoq isumaanik tusarniaavigissa-

gaa, suliami illua’tungiusoq paasissutissanik aalajangersimasunik suliami 

pissusiviusunut tunngasunik oqartussaasup pigisaqarneranik ilisimasaqarso-

rinanngippat. Tamannali taamaallaat atuuppoq paasissutissat suliami illua’-

tungiusumut iluaqusiisuussanngippata suliallu aalajangiiffigineqarneranut 

annertuumik sunniuteqarpata. Aallaavik taanna arlalitsigut atuutinngiffeqar-

poq, taakkulu ilaatigut suliassat suliarineqartarnerat pillugu inatsimmi § 19, 

imm. 2-kkut aalajangersarneqarput. 

 

Suliami illua’tungiusup isumaanik tusarniaanissamut pisussaaffeqarneq arla-

linnik siunertaqarpoq. Siullertut, malittarisassat taakku innuttaasut inatsise-

qartitsinikkut innarlitsaalineqarnissaannik qulakkeereqataapput, imatut paa-

sillugu suliami illua’tungiusup suliap piuneranik suliamilu pissusiviusunik ili-

simasaqalersinneqarneratigut – paatsuuinernillu, eqqunngitsunik amigaa-

taasunillu naqqiinissaminut periarfissaqalersinneqarneratigut. Aappaattut,  

suliami illua’tungiusup isumaanik tusarniaaneq oqartussaasut suliamik paa-

sissutissartalersuinerannut iluaqutaasarpoq, taamaalillunilu oqartussaasut 

eqqortumik tunngaveqarlutik aalajangiinissaat qulakkeertarlugu. Taamaalil-

lutik suliami illua’tungiusup isumaanik tusarniaasarneq pillugu malittarisas-

sat ingerlatsiviup innuttaasunit tatigineqarneranik annertusaaqataasarput. 

 

Suliassat suliarineqartarnerat pillugu inatsit suliami illua’tungiusup isumaa-

nik tusarniaanerup qanoq ilusilerneqarnissaa pillugu piumasaqaatinik ima-

qanngilaq. Inatsisilerinerli pillugu atuakkiani allaaserisanilu nalinginnaasu-

mik ilimagisaavoq suliami illua’tungiusup isumaanik tusarniaaneq suliami il-

lua’tungiusup aalajangiinermut tunngaviusumik isummerfiginninnissaanut 

soqutigisaminillu isumaginninnissaanut naammaginartumik periarfissiisuus-

sasoq. Suliami illua’tungiusup isumaanik tusarniaaneq allakkatigut ingerlan-

neqaruni pisortani oqartussaasut allagaat allat assigalugit erseqqissunik, aa-

lajangersimasunik paasiuminartunillu aammattaaq oqaasertalersugaassaaq. 

 

Niels Fengerip allallu atuakkianni “Forvaltningsret”-imi 2018-imeersumi 

quppernerit 595 aamma 630, Karsten Revsbechip allallu atuakkiaanni “For-

valtningsret – Sagsbehandling”-imi, 2014-imi arfineq aappassaanik naqiter-

tinneqartumi quppernerit 210 tullialu aamma qupperneq 300 kiisalu Nammi-

nersornerullutik Oqartussani Inatsisileriffiup saqqummersitaani “Suliassat 

suliarineqartarnerat pillugu inatsit pillugu ilitsersuut”-mi 1994-imeersumi 

immikkoortut 103 aamma 213 ilaatigut innersuussutigaakka. 

 

4.2. Suliami matumani suliami illua’tungiusup isumaanik tusarniaa-

neq 

4.2.1. K Kommunip A suliami illua’tungiusutut isumaanik allakkatigut 14. 

marts 2016-imeersutigut tusarniaavigaa, atuarfimmilu sulisut oqaaseqaa-

taat kiisalu ilassutitut allakkat 31. marts 2016-imeersut tusarniaanermi al-

lakkanut ilanngullugit nassiullugit. 

 

Kommunip suliami illua’tungiusup isumaanik tusarniaanerup ingerlasarnera 

pillugu isumaa K Kommunip uannut oqaaseqaammini sukumiinerusumik 

nassuiarpaa. Kommuni ilaatigut imatut allappoq: 

 

“Naliliineq tunngavigalugu mianersoqqusissummik pisortat sulisuminnut iliuuserisinnaa-

saat pineqartillugit kommunip paasinninnera unaavoq sulinermi unioqqutitsinerit aalaja-

ngersimasut ingerlatsineq pillugu inatsiseqartitsineq tunngavigalugu uppernarsaasersor-

neqarnissaat piumasaqaatigineqarsinnaanngitsoq, taamaappammi naalasseriitsuliorneq 

pissutigalugu mianersoqqussutitut suliarineqartussaagaluarmat.  

 

Taamaattumik tamatuma malitsigivaattaaq suliami illua’tungiusup isumaanik tusarniaa-

nerni kommunip siumoortunik mianersoqqussummik tunniussisarnissaanut tunngatillugit 

naliliinerni taariikkat ilanngunneqartariaqarnissaat.  

 

Suliami illua’tungiusup isumaanik 14. marts 2016-imi tusarniaanermut atatillugu A sulisut 

oqaaseqaataannik ilanngussamik kommunip suliami tunngavigisaanik saqqummiussivigi-

neqarpoq. Malugineqarpoq ilanngussaq ullulerneqarsimanngitsoq, suliamili illua’tungiusup 

isumaanik tusarniaanermi ilaalluinnartutut taasariaqarluni, aamma oqaloqatigiittarnernit i-

maqarnialiat 2015-imi 16. novemberimiit 19. novemberimut pisimasutut ullui isigineqar-

sinnaapput, soorlu tamanna illua’tungiusup isumaanik tusarniaaneq pillugu allakkani taa-

neqartoq. Nutserinerit suliarineqarput suliami illua’tungiusup isumaanik tusarniaaneq pil-

lugu allakkat suliarineqarnerannut atatillugu.  

 

A ukua oqaaseqaataanni immikkut erseqqissumik isornartorsiorneqarpoq: 

 

[Sulisoq 3], [Sulisoq 10], [Sulisoq 11], [Sulisoq 13], [Sulisoq 15] aamma [Atuarfiup siu-

lersuisuini ilaasortaq 1]. 

 

Ingerlatsiviup pisortaata ilinniartitsisunik [atuarfiullu siulersuisuini ilaasortamik 1]-imik o-

qaloqatiginninnerani oqaatigineqarajunnerusoq tassaavoq atuarfiup “pisortaqatigiivinik” 

naammagisimaarinninnginneq.  

 

Tassunga atatillugu “pisortaqatigiinnik” oqarnermi A-p aamma ilaatinneqarneranik apeq-

qut pingaaruteqarpoq. 

 

Atuarfiup pisortaa meeqqat atuarfianni inatsit tunngavigalugu atuarfimmi pisortaavoq. 

Meeqqalli atuarfianni tjenestemanditut atorfinnik il.il. amerlassusiliineq pillugu Namminer-

sornerullutik Oqartussat nalunaarutaanni nr. 29-imi, 27. november 1997-imeersumi § 7-i-

mi, maanna meeqqat atuarfiat pillugu atuuttumi atuutitiinnarneqartumi atuarfiit [atuarfit-

tut S-itut] angissusillit pisortap tulleqassasut aalajangersarneqarpoq. 

 

Pisortap tulliata atorfiata allaaserineqarnerani, eqqartuussissuserisumit B-mit ilanngussa-

tut 7.1-itut saqqummiunneqartumi, takuneqarsinnaavoq pisortap tullia atuarfiup pisor-

taqatigiivinut ilaasoq. 

 

Kommunip suliami manna tunngaviutippaa, tassalu taaguut “pisortaqatigiit” ataqatigiin-

nermi tassani ilaasoq, tamannalu A-p ilisimagaa.  

Taamaattumik A-p “pisortaqatigiinnik” isornartorsiuineq imminut tunngasuunngitsoq o-

qaannarsinnaanngilaq, illua’tungaatigulli aamma “pisortaqatigiit” pineqarpata taava nam-

minerpiaq pineqartutut isigisariaqarnani. 

 

Ingerlatsiviup pisortaata 2015-imi novemberimi sulisunik oqaloqatiginnittarnerini atuar- 

fiup “pisortaqatigiivinik” naammagisimaarinninnginneq ataatsimut atuuppoq, sulisut ilaan-

nit [atuarfiullu siulersuisuini ilaasortamit 1]-imit A-mik erseqqissumik tatiginninnginneq a-

tuulluni. 

 

Qulaani oqaatigineqartutut kommunip paasinninnera unaavoq pisortap tullianik naliliineq 

tunngavigalugu mianersoqqussummik tunniussamut qulaani taaneqartut, suliamik aallar-

titsinissamut tunngavittut sunniuteqarluartutut tunngaviusinnaasut, tassami naalasseriit-

suliorneq tunngavigalugu mianersoqqusinermisulli unioqqutitsinernik aalajangersimasunik 

uppernarsaasersuinissamik pisussaaffik piumasaqaatigineqarsinnaanngimmat. 

 

A-p suliami qitiutillugit pineqartut paasisimagai suliami illua’tungiusup isumaanik tusarni-

aanermut akissutaanit 21. marts 2016-imeersumit erserpoq, tassanimi pisortaqatigiit su-

leqatigiinnginnerat A-llu akisussaassusermik tigusinerata naammannginnera ersarissumik 

isummerfigineqarmata. Eqqartuussissuserisup B-p tunngavilersorpaa uppernarsineqarsin-

naanngitsoq atuarfiup aqunneqarnerani ingerlanerliornermut A akisussaasuusoq, aappaa-

tigulli suliami illua’tungiusup isumaanik tusarniaanerup ingerlanneqarnermigut erserner-

luttuunera atortussaatinniarnagu. Kommunip paasinninnera unaavoq pineqartut marluk 

assigiinngitsuusut, uppernarsaatitut tunngaviusut naammannginnersut imaluunniit suliami 

illua’tungiusup isumaanik tusarniaaneq ersernerluttuunersoq. Suliassat suliarineqartarne-

rat pillugu inatsimmi § 19 tunngavigalugu suliami illua’tungiusup isumaanik tusarniaanis-

samut pisussaaffeqarnerup siunertarilluinnarpaa suliami illua’tungiusup oqartussaasup su-

liamut tunngasumut paasissutissaatai pillugit oqaaseqaateqarsinnaanera, oqaaseqaammi-

lu saqqummiunneqartunik ilumuunnginneraasinnaanera. Tamatuma pissuseqataanik sulia-

mi illua’tungiusup isumaanik tusarniaanissamut annertusisamik pisussaaffeqarnerup siu-

nertaraattaaq suliami illua’tungiusup oqartussaasup suliamut tunngasumut uppernarsaati-

gisanik naliliinera pillugu oqaaseqaateqarsinnaanera, oqaaseqaammillu ilumuunnginneraa-

sinnaannera.     

 

Suliami illua’tungiusup isumaanik ilassutaasumik tusarniaanermi 31. marts 2017-imi pisu-

mi kommuni nalunaarpoq A naliliineq tunngavigalugu mianersoqqussummik/siunissamut 

isigaluni mianersoqqussummik tuniniarini. 

 

A-p eqqartuussissuserisuata 1. april 2017-imi allakkamini suliami illua’tungiusup isumaa-

nik tusarniaanermi akissuteqaammi siullermi suliami uparuarneqartut pingaarnerusutigut 

aalajangiusimavai. 

Kommuni oqaatigineqartutut isumaqarpoq naliliinikkut mianersoqqusissagaanni uppernar-

saasersuinermik piumasaqaataasut naalasseriitsuliorneq pissutigalugu mianersoqqusiner-

mi piumasaqaataasunit assigiinngissuseqartut.  

 

Taamaattumik kommuni isumaqarpoq A eqqarsaatigalugu suliami illua’tungiusup isumaa-

nik tusarniaanermi suliamik suliarinninneq tamakkiisumik isigalugu illersorneqarsinnaasu-

mik ingerlanneqartoq. Kommuni uppernarsaatinik inaarutaasumik nalilersuinermik illua’-

tungiusup isumaanik tusarniaanermut piffissaliussap qaangiutereernerani suliarinninnis-

saminut aatsaat pissutissaqalerpoq.”  (Ombudsmandeqarfimmi nutsigaavoq) 

 

4.2.2. K Kommunip suliami illua’tungiusup isumaanik tusarniaanerup inger-

lasimanera pillugu isumaa isumaqatiginngilara. 

 

Suliaq imatut paasivara suliami illua’tungiusup isumaanik tusarniaalluni al-

lakkat 14. marts 2016-imeersut imminni K Kommunip suliamik paasinninne-

rata eqikkarneqarneranik imaqartut, eqikkaanerlu taanna oqaaseqaatinik i-

lanngussami issuarneqartunik tunngaveqartoq. Uangali paasinninnera unaa-

voq ilanngussap taassuma ilarpassui ersernerluttorujussuarmik ilusiligaasut. 

Taamaalillunga K Kommuni isumaqatigaara oqarmat ilanngussap ilai eqqar-

saatigalugit pissutsit taakkunani allaaserineqartut A-mut ilumut tunngasuu-

nersut erseqqarluttoq. Tamatuma saniatigut isumaqarpunga pisut ilanngus-

sami eqqartorneqartut ilaat tigussaasuunatillu erseqqarluttuusut, soorlu o-

qaatigineqartut sumi qangalu pisimanerarneqarnerat kikkulluunniit akuusi-

manerat eqqarsaatigalugit. Kiisalu ilanngussaq oqaaseqatigiinnik paasis-

saanngivissortunik annertuutigut imaqarpoq. Tamanna kalaallisut qallunaa-

tullu oqaasertaani atuuppoq. 

 

Uanga paasinninnera unaavoq ilanngussap immikkoortunik pisut A-p sulisut 

oqaluttuartut oqaluttuarnerattut naleqqutinngitsumik iliuuseqarsimaneranik 

oqaatsit erseqqissut atorlugit allaaserineqarnerinik – imaluunniit suliami illu-

a’tungiusup isumaanik tusarniaanermi paasissutissat tamarmiusut aallaavi-

galugit suliami suut qitiusutut ilaanerannik paasissutissiisinnaasunik - ima-

qarnerata manna allanngortinngikkaa, tassalu oqaasertaliussat pisortani o-

qartussaasut allakkaangata erseqqissuunissaannik piumasaqaammik eqqor-

titsisuunngitsut pineqartut. Taamaattumik aamma isumaqarpunga suliami 

pissusiviusut ilanngussami allaaserineqarnerat ima erseqqarlutsigisoq A 

taakkua isummerfiginissaannut naammaginartumik allaat periarfissaqarani. 

 

4.2.3. Piffissami K Kommunip A-mik mianersoqqusinissaata tungaanut i-

ngerlasumi suliamut tunngaviusoq erseqqarluttutut isigigini eqqartuussissu-

serisup B-p arlaleriarluni malugeqqullugu K Kommunimut oqaatigisarsima-

vaa. Eqqartuussissuserisup saaffiginnissutai kommunip akisarsimavai – ua-

ngali paasinninnera unaavoq akissutit taakku suliami pissusiviusutigut tun-

ngavinnik erseqqinnerulersitsinngitsut. 

 

Eqqartuussissuserisoq B K Kommunimut 21. marts 2016-imi ilaatigut allap-

poq ilanngussami oqaaseqaatit ersernerluttuusut, ilaatigullu suliamik sulia-

rinninneq amigaateqartoq pillugu oqaatigineqartut “kommunip sukkulluun-

niit erseqqissarniarsimanngikkai". K Kommunip eqqartuussissuserisoq allak-

katigut 31. marts 2016-imeersutigut akivaa. Allakkat taakku siusinnerusuk-

kut oqaatigineqartutut suliami pissusiviusut pillugit paasissutissanik imaqan-

ngillat. 

 

Eqqartuussissuserisup B-p K Kommuni allakkatigut 1. april 2016-imeersuti-

gut akivaa amerlanerusunik oqaaseqaatissaqarani, tassami ilassutaasumik 

tusarniaanermi allakkat paasissutissanut ilassutissanik A-p sulinermi unioq-

qutitsisimaneraanerit oqaatigineqartut tunngaviinik isummerfiginninnissaa-

nut naammagittaalliuutigineqartunillu pineqartunik akerliliiffiginninnissaanut 

periarfissiisunik imaqanngimmata. 

 

4.2.4. Ataatsimut isiginnillunga isumaqarpunga suliami illua’tungiusup isu-

maanik tusarniaanermi paasissutissat pisariaqarneratut erseqqitsiginngitsu-

nik oqaasertalersugaasut. Taamaattumik uanga paasinninnera unaavoq pe-

riaaseq K Kommunip suliami illua’tungiusup isumaanik tusarniaanermi atu-

gaa pissutaalluni naammagittaalliortoq suliami pissusiviusut eqqarsaatigalu-

git paatsuuisinnaanerit, eqqoqqissaanngitsut amigaataasullu pillugit oqaase-

qaateqarnermigut soqutigisaminik isumaginninnissaminut naleqquttumik 

periarfissaqarsimanngitsoq. Oqaatigaara isumaqartunga suliani taamaattuni 

uppernarsaateqarnissamut piumasaqaatit pillugit kommunip uannut oqaase-

qaammini oqaatigisai naliliinermut tassunga sunniuteqanngitsut. 

 

Taamaattumik isumaqarpunga suliami illua’tungiusup isumaanik tusarniaa-

neq suliassat suliarineqartarnerat pillugu inatsimmi § 19-imut naapertuutin-

ngitsoq. 

 

Eqqortussaq anguniarlugu oqaatigaara tamatumunnga atatillugu uanga paa-

sinninnera unaasoq kommunip suliamik aalajangiiviginninnermini pissusiviu-

sunik sunik pisumi tassani pingaartitsilluni isiginninniarsimanera aalajangii-

suusumik pingaaruteqanngitsoq. 

 

5. A-mut mianersoqqussutip tunngavilersorneqarnera 

 

5.1. Suliassat suliarineqartarnerat pillugu inatsimmi tunngavilersui-

sarneq pillugu malittarisassat 

Tunngavilersuisarneq pillugu malittarisassat suliassat suliarineqartarnerat 

pillugu inatsimmi ilaatigut § 22-kkut aamma § 24-kkut aalajangersarneqar-

put: 

 

“§ 22. Aalajangiineq allakkatigut nalunaarutigineqaruni aalajangiinermut tunngaviusumik 

ilaqartinneqassaaq, suliami peqataasumut tassunga tapersiisuulluinnanngikkuni. 

 

[...] 

 

§ 24. Aalajangiinermut tunngaviusumik nalunaarummi innersuussutigineqassapput inatsi-

sini malittarisassat aalajangiinermi tunngavigineqartut. Malittarisassat tamakku malillugit 

aalajangiineq oqartussaasuni sulisut isumaannik tunngaveqarpat tunngaviusumik nalu-

naarummi taaneqassapputtaaq pissutaasut pingaarnerusut isummat tamakkua atorneran-

nut aalajangiisuunerusut. 

Imm. 2.Tunngaviusumik nalunaarummi pisariaqarpat naatsumik erseqqissarneqassapput-

taaq paasissutissat suliami pissusiviusunut tunngasut aalajangiinermi annertuumik pi-

ngaartinneqartut. 

[...]” 

 

Inatsit pillugu nassuiaatinit ilaatigut makku erserput: 

“Inatsisissatut siunnersuummi § 23-mi [inatsimmi akuerineqartumi § 24; uanga ilanngus-

sara] aalajangersakkat imaraat aalajangiinermut tunngavilersuutip imarisaasut piumasari-

neqarsinnaasut pillugit malittarisassat erseqqinnerusut. 

 

Tunngavilersuut nassuiaasuussaaq aalajangiinerup sooq taama imaqarneranut. 

 

Tunngavilersuutip, aalajangigaq pillugu nalunaarutigineqartussap, oqartussaasumit qanoq 

erseqqissarneqarluartigisariaqarnera eqqoqqissaartumik allaaserineq ajornarpoq. Akissu-

tissap qanoq ittuunissaanut ilaatigut aalajangiisuusariaqarpoq suliami illua’tungiusup aki-

neqartussap suliap suliarineqarnerani suliallu pissusianut qanoq suleqataalluartigisimane-

ra. Taamaattumik aalajangersakkani killilerneqarput (aalajangiinermut) tunngavilersuuti-

tut nalunaarutigineqartumi ilanngunneqartussat. 

 

[...] 

 

Imm. 2 malillugu tunngavilersuutitut nalunaarutigineqartumi pisariaqarpat naatsumik er-

seqqissarneqassapputtaaq paasissutissat suliami pissusiviusunut tunngasut, aalajangiiner-

mi annertuumik pingaartinneqartut. Oqartussaasup suliami pissusiviusut pillugit isumaa 

qanoq annertutigisumik erseqqissarneqartariaqarnersoq isummerfigissagaanni ilaatigut 

paaseqqaartariaqarpoq tamanna isumaqatigiinngissutaasimannginnersoq, kiisalu aamma 

suliami illua’tungiusoq tamatuminnga ilisimasaqareersimannginnersoq, soorlu suliamut 

tunngasunik ilisimatinneqarnissaminik qinnuteqaatimi siusinnerusukkut akuerineqarnera-

nut atasumik.” 

 

Inatsisilerinermi atuakkiani/allaaserisani manna nalinginnaasumik aammat-

taaq ilimagineqarpoq, tassalu suliami pissusiviusut pillugit nassuiaasoqarsi-

mappat taanna qanoq sukumiisuutigissanersoq apeqqummi suliap tunnga-

viata ajornakusuussusia nalorninartuuneraluunniit, suliarlu suliami illua’tu-

ngiusumit ilisimalluarneqarnersoq ilaatigut aalajangiisuusartut. Oqartussaa-

soq suliani pissusiviusutigut apeqqutit assortuussutaaffigisaanni tamanna 

pillugu isummani paasissutissallu suut pingaartillugit isiginiarneqarsimane-

rat pillugit aammattaaq nassuiaateqartariaqarpoq. 

 

Ilaatigut Sten Bønsingip atuakkiaani “Forvaltningsret – Lærebog for stats-

kundskab” 2016-imeersumi qupperneq 263, Karsten Revsbechip allallu a- 

tuakkiaanni “Forvaltningsret – sagsbehandling”-imi 2014-imi arfineq aap-

passaannik naqitertinneqartumi qupperneq 313 aamma Steen Rønsholdtip 

a-tuakkiaani “Forvaltningsret – Retssikkerhed, proces, sagbehandling”-imi 

2006-imi aappassaannik naqitertinneqartumi qupperneq 152 innersuussuti-

gaakka. 

 

Folketingip Ombudsmandiata oqaaseqaataani isummat taakkununnga assi-

ngusut aammattaaq innersuussutigaakka, soorlu 1990-imi ukiumoortumik 

nalunaarutaani qupperneq 359 aamma 2007-imi ukiumoortumik nalunaaru-

taani qupperneq 607. 

 

Tunngavilersuut aalajangiineq pillugu allakkani namminnerniissasoq piuma-

saqaatanngilaq, allakkalli suliami allagaatinut tunngavilersuummik sukumii-

sumik eqqortumillu imaqartunut innersuussummik eqqoqqissaartumik ima-

qassapput. Tunngavilersuut soorlu suliami illua’tungiusup isumaanik tusar-

niaatitut allakkaniissinnaavoq. Tunngavilersuulli oqaaseqaatinut suliami illu-

a’-tungiusup isumaanik tusarniaanermut akissummi saqqummiunneqartunut 

pisariaqarneratut isummerfiginnittuunngikkuni naammannavianngilaq. Inat-

sisilerinikkummi atuakkiani/allaaserisani nalinginnaasumik naatsorsuutigine-

qartarpoq tunngavilersuut suliami illua’tungiusup atortussaatitai pillugit i-

summerfiginninnernik aalajangersimasunik annertussusilinnik imaqassasoq. 

Oqartussaasoq suliami illua’tungiusup atortussaatitaanik tamanik isummer-

figinninnissaminut pisussaaffeqanngilaq, oqartussaasulli tunngaviit nammi-

neq aalajangiinermini ilanngussimasani pillugit akerliliissutit isummerfigisas-

sagai ilimagissallugu tunngavissaqarluni. 

 

Ilaatigut Niels Fengerip allallu atuakkiaanni “Forvaltningsret”-imi 2018-i-

meersumi qupperneq 640 aamma Niels Fengerip atuakkiaani “Forvaltnings-

loven med kommentarer”-mi 2013-imeersumi quppernerit 637 aamma 646 

innersuussutigaakka.  

 

2014-imi ukiumoortumik nalunaarutinni immikkoortoq 4.c.iii aammattaaq 

innersuussutigaara. 

 

Kiisalu suliat Folketingip Ombudsmandiata 2005-imi ukiumoortumik nalu-

naarutaani quppernerni 258-imi tulliinilu, pingaartumik qupperneq 280, kii-

salu 2007-imi ukiumoortumik nalunaarutaani quppernerni 194 tulliinilu ilan-

ngunneqartut innersuussutigaakka. 

 

5.2. Suliami matumani tunngavilersuut 

 

5.2.1 Mianersoqqussut 6. april 2016-imeersoq suliami illua’tungiusup isu-

maanik tusarniaalluni allagaasarsimasunut taakkununngalu atatillugu allaffi-

geqatigiittarnermi allagaasimasunut innersuussummik imaqarpoq. K Kom-

muni tamatumunnga uiggiullugu imatut allappoq: 

 

“Inussiarnersumik malugeqqullugu oqaatigissavara suliami illua’tungiusup isumaanik tu-

sarniaanernut akissutitit kommunip atuarsimallugillu naliliinermi ilanngullugit isiginiarsi-

mammagit, pineqaatissiinermulli pissutaasoq pillugu siusinnerusukkut oqaatigisimasani 

aalajangiusimallugit.” (Ombudsmandeqarfimmi nutsigaavoq) 

 

K Kommunip uannut oqaaseqaataanit 30. august 2017-imeersumit aammat-

taaq erserpoq tunngavilersuut kommunip sukumiisuusutut isigigaa. Oqaase-

qaat imatut paasivara naliliinikkut mianersoqqussutip pineqarnera kommu-

nip apeqqummik taassuminnga naliliiviginninnerani aalajangiisuusimasoq. 

 

Tamanna aammattaaq imatut paasisariaqarpara “siusinnerusukkut oqaatigi-

neqartut” K Kommunip mianersoqqussummi innersuussutigisai ilaatigut tas-

saasut suliami illua’tungiusup isumaanik tusarniaalluni allakkanut 14. marts 

2016-imeersunut ilanngussami ilanngunneqartumi oqaaseqaatit allaaserine-

qarneri. Illua’tungiusup isumaanik tusarniaalluni allakkani siullermik inner-

suussutigineqarpoq oqaaseqaatitigut ersertoq atuarfiup pisortaata aamma 

A-p attaveqaqatigiinnerat amigaatilerujussuusoq, taamatullu aamma aap-

paattut innersuussutigineqarluni tamatuma saniatigut oqaaseqaatitigut er-

sertoq atuarfimmi sulianik suliarinninneq amigaateqartoq. Taaneqartoq ki-

ngulleq imatut allaaserineqarpoq: 

 

“Tamatuma saniatigut [ilanngussami oqaaseqaatinit; uanga ilanngussara] erserpoq sulia-

mik suliarinninneq amigartoq, tassami suliassarpassuit naammassineqarneq ajormata, 

saaffiginnissutillu akineqassanatik.” (Ombudsmandeqarfimmi nutsigaavoq) 

5.2.2. Pisortani atorfeqartitaasup mianersoqquneqarnissaanik aalajangiineq 

allaffissornermi aqutsinikkut missingiussilluni naliliinermik tunngaveqarpoq. 

Taamaattumik uanga paasinninnera unaavoq K Kommuni suliami matumani 

tunngavilersuummik pingaarnertut isiginiagassanik missingiussilluni nalilii-

nermut aalajangiisuusumik oqaatiginnittunik suliaqassasoq, tak. suliassat 

suliarineqartarnerat pillugu inatsimmi § 24, imm. 1-imi oqaaseqatigiit aap-

paat. 

 

Taamaattumik siullertut isumaqarpunga qulaani issuaaneq sulianik suliarin-

ninnermi ajornartorsiutit A-p mianersoqquneqarnissaanut sooq pingaarute-

qarnerat tunngavilersuutaassaguni tigussaanngippallaartoq eqqoqqissaan-

ngippallaartorluunniit. 

 

Uanga paasinninnera unaavoq sukumiisumik tunngavilersuisoqassappat su-

lianik suliarinninnermi ajornartorsiutinik taakkuninnga sukumiinerusumik al-

laaserinnittoqarnissaa ilaatigut piumasaqaataasussaasoq, tassami suleqati-

giinnermi ajornartorsiutit ilaannaat mianersoqqussummut tunngavilersuu-

taasinnaasussaammata. Suliami illua’tungiusup isumaanik tusarniaalluni al-

lakkanut ilanngussap atuarfimmi sulisut ajornartorsiutit taamaattut pillugit 

oqaaseqaataannik imaqarnera eqqumaffigaara, isumaqarpungali mianersoq-

qussut oqaaseqaatit sorliit missingiussilluni naliliinermut aalajangiisuuneran-

nut innersuussummik naammattumik erseqqarissuseqartumik imaqanngit-

soq. Tamatuma saniatigut ilanngussap ilusilerneqarnera pillugu immikkoor-

tumi 4.2-mi oqaatigisakka innersuussutigeqqippakka, taakkulu ataqatigiin-

neqarnermi matumani aamma taama annertutigisumik atuupput. 

 

5.2.3. Isumaqarpungattaaq K Kommunip tunngavilersuutaa kommunip su-

liami illua’tungiusup isumaanik tusarniaaneranut akissutitut eqqartuussissu-

serisup B-p oqaatigisaanik amigartumik isummerfiginnittuusoq. Taamaalillu-

nga isumaqarpunga suliami pissusiviusutigut tunngaviup ersernerlunnera 

pillugu saaffiginnissutit arlallit tunngavigalugit kommunip siusinnerusukkut 

oqaaseqaatigisimasai innersuussutigalugit mianersoqqussummik tunngavi-

lersuinissamik K Kommunip toqqaanera naammanngitsoq. 

Kommunip suliami illua’tungiusup isumaanik tusarniaatitut allakkanik 14. 

marts 2016-imi nassiussineranit kommunip suliami 6. april 2016-imi aalaja-

ngiiviginninnerata tungaanut suliap ingerlasimanera pillugu allaaserisara im-

mikkoortumi 4-miittoq innersuussutigaara. 

 

Manna tamatumunnga atatillugu eqqumaffigaara, tassalu Kommuni Kujal- 

liup eqqartuussissuserisoq B allakkatigut 31. marts 2016-imeersutigut aki-

gaa A-mik isornartorsiuineq atuarfimmi sulisut oqaloqatigineqarneranni saq-

qummertoq mianersoqqussuteqarnermut tunngavissaqalersitsisoq. Kommu-

nip akissutaa eqqartuussissuserisup isornartorsiutigisaasa ilaannut ataatsi-

mut isummernertut paasivara, tassalu  mianersoqqusinissamut tunngavis-

saqarnersoq apeqqummut. Eqqartuussissuserisulli tunngaviup taassuma 

sorpiaanera erseqqarlunnerarlugu sukumiisumik isornartorsiuinera kommu-

nip isummerfiginngilaa. Uanga paasinninnera unaavoq kommuni taamaalior-

simasariaqaraluartoq. 

 

5.2.4. Kiisalu isumaqarpunga K Kommunip suliami pissusiviusut pingaartil-

lugit isiginiarneqartut pillugit paasissutissat pillugit sukumiisumik nassuiaat 

ilaatigut eqqartuussissuserisumik B-mik allaffigeqatiginnittarsimaneq tun-

ngavigalugu suliarisimasariaqaraluaraa, tak. suliassat suliarineqartarnerat 

pillugu inatsimmi § 24, imm. 2. 

 

Uanga paasinninnera unaavoq nassuiaat taamaattoq K Kommunip suliarisi-

manngikkaa. Suliami pissusiviusut ilaatigut suliami illua’tungiusup isumaa-

nik tusarniaalluni allakkanut 14. marts 2016-imeersunut ilanngussami allaa-

serineqarsimapput. Paasissutissalli sorliit K Kommunip immikkut pingaartil-

lugit isiginiarsimanerai ilanngussami suliamiluunniit allagaatini takuneqar-

sinnaanngilaq. Tamatuma saniatigut ilanngussap ilusilerneqarnera pillugu 

immikkoortumi 4.2-mi oqaatigisakka innersuussutigeqqippakka, taakkulu a-

taqatigiinneqarnermi matumani aamma taama annertutigisumik atuupput. 

 

Ataatsimut isiginnillunga isumaqarpunga mianersoqqussut tunngavilersuum-

mik suliassat suliarineqartarnerat pillugu inatsimmi § 22-mi, tak. § 24, piu-

masaqaatinik eqqortitsisuusumik ilaqartinneqanngitsoq. 

6. K Kommuni suliamik suliarinneqqinnissaminut mattunneqarpa? 

 

K Kommunip uannut oqaaseqaammi nassuiaatitut oqaatigaa kommunip 

paasinninnera unaasoq kommuni suliamik suliarinneqqinnissaminut mattun-

neqartoq. Kommuni ilaatigut imatut allappoq: 

 

“A mianersoqquneqarpoq pisortap tulliatut atorfeqarnermini aqutsinermi pisussaaffeqarni-

ni pissutigalugu.        

 

Atorfik taanna atorfigiunnaarpaa, atorfimminit 2. december 2016-imi akuerisaasumik so-

raarniuteqarluni 1. januar 2017-imit atuutilersumik pisortap tulliatut tunuarami, taamaat-

tumillu mianersoqqussummik tunniussineq inatsisikkut tunngavissaarulluni, naak oqartus-

saasumi tassani suli atorfeqaraluarluni. Taamaalilluni kommunip mianersoqqussut atorun-

naartutut isigaa. Atorfeqartitaasup atorfimmit tunuareernerup kingornatigut naliliineq tun-

ngavigalugu mianersoqquneqarnerata atorunnaarnera eqqarsaatigalugu FOB 2005.258 ta-

kuuk. 

 

Taamaattumik kommuni suliamik massakkut suliarinneqqinniaraluaruniluunniit suliamik 

suliarinneqqinnissaminut mattunneqariissaaq, mianersoqqussut paasissutissanik amigar-

tunik tunngaveqarluni tunniunneqartoq tunngaviutinneqarsinnaagaluarpalluunniit.  

 

[...] 

 

Mianersoqqusissummut inatsisikkut tunngavigisaq oqaatigineqartutut A-p 1. januar 2017-

imi ilinniartitsisutut atorfimmut nuunneratigut atorunnaarmat kommunip A piaarnerpaa-

mik nalunaarfiginiarpaa mianersoqqussut piffissamit tassanngaanniit atorunnaartoq. 

 

[...]” (Ombudsmandeqarfimmi nutsigaavoq) 

 

Kommuni A-p atorfimmut allamut nuunnera pissutigalugu suliamik suliarin-

neqqinnissaminut mattunneqartoq K Kommunip isumaqarnera paatsuunga-

nartippara. Uanga paasinninnera unaavoq Folketingip Ombudsmandiata su-

liaani qulaani taaneqartumi taamaattumik saqqummertoqanngitsoq. Om-

budsmandilli oqaaseqaammi oqaatigisai taamatut suliarinneqqinnerup qa-

noq inernilerneqarsinnaaneranut sunniuteqarsinnaapput. 

Inatsisilerinermi atuakkiani/allaaserisani nalinginnaasumik naatsorsuutigi-

neqartarpoq suliaq pisortat ingerlatsinerannut inatsisinut tunngasoq suliari-

neqaqqilersinnaasoq, aalajangiineq allanngortinneqarsinnaasoq ilimagissal-

lugu pissutissaqarpat. Taamaalilluni inatsiseqartitsinikkut tunngaviusoq inat-

sisikkut aalajangersagaanngitsoq manna atuuppoq, tassalu oqartussaasoq 

ingerlatsinermi aalajangiinermik atuussinnaassuseqanngitsumik allanngor-

titsinissaminut aallaavittut pisussaaffeqartoq. 

 

Eqqortussaq anguniarlugu oqaatigaara suliami illua’tungerisamik tusarniaa-

neq tunngavilersuuteqarnissarluunniit pillugit malittarisassanik sumiginnaa-

nerit atuukkunnaarsitsinermik malitseqarsinnaammata 

 

Ilaatigut Niels Fengerip allallu atuakkiaanni “Forvaltningsret”-imi 2018-i-

meersumi quppernerit 378 tulliilu, 598 aamma 648 tullialu kiisalu Karsten 

Revsbechip allallu atuakkiaanni “Forvaltningsret – Sagsbehandling”-imi 

2014-imi arfineq aappassaannik naqitertinneqartumi quppernerit 359 tulliilu 

aamma 368 tulliilu innersuussutigaakka. 

 

Isumaqarpunga aallaavik qulaani taaneqartoq suliami matumani saneqqu-

neqassasoq ilimagissallugu tunngavissaqanngitsoq, taamaattumillu uanga 

paasinninnera unaavoq K Kommunip suliamik suliarinneqqinnissaanut aam-

ma akornutissaqanngitsoq. 

 

7. Inerniliineq 

 

K Kommuni suliap matuma suliarinerani suliassanik suliarinnittarneq eqqar-

saatigalugu pingaarutilinnik kukkussuteqarsimasoq isumaqarpunga. Taman-

na isornartoqartippara. 

 

Taamaattumik isumaqarpunga suliami illua’tungiusup isumaanik tusarniaa-

neq suliassat suliarineqartarnerat pillugu inatsimmi § 19-imut naapertuutin-

ngitsoq. 

Aammattaaq isumaqarpunga mianersoqqussummut tunngavilersuut sulias-

sat suliarineqartarnerat pillugu inatsimmi § 22-mi, tak. § 24, piumasaqaati-

nik eqqortitsisuunngitsoq. 

 

Isumaqarpunga kukkunerit taakku ilaatigut isumaqartut suliami illua’tu-

ngiusup isumaanik tusarniaanermi atortut mianersoqqussullu aallaavigalugit 

ersernerlummat suliamut sunarpiaq tunngaviunersoq, taamatullu aamma 

suliaq sooq taamatut inerneqarnersoq. 

 

Eqqortussaq anguniarlugu oqaatigaara isumaqartunga – K Kommunip isu-

maata paarlattuanik – kommuni A-p atorfimmut allamut nuunnera pissu-

tigalugu suliamik suliarinneqqinnissaminut mattunneqanngitsoq. 

 

Tamakku tunngavigalugit inassuteqaatigaara suliaq K Kommunip oqaase-

qaatikka isiginiarlugit suliareqqissagaa. 

 

K Kommuni qinnuigaara suliami susoqaqqissanera uannut nalunaarutigeq-

qullugu. 

 

Oqaaseqaat manna oqaaseqaammi pineqartut kikkuussusii ilisarnarunnaar-

sillugit nittartakkanni tamanut saqqummiunneqarumaarpoq 2018-imilu u-

kiumoortumik nalunaarutinni eqqaaneqarumaarluni. 

SULIAP INGERLASIMANERATA ALLAASERINEQARNERA 

 

[Suliap ingerlasimanerata allaaserineqarnerata allaqqaarnerisa ilai allaaseri-

sami pineqartunik ilisarnarunnaarsaanermi ilanngunneqanngillat. Oqaaser-

taliussat peerneqarsimagaangata tamanna takuneqarsinnaasassaaq; uanga 

ilanngussara.] 

 

K Kommunip taamani atuarfiup pisortaata tullerisaa A sulinermut atatillugu 

oqaloqatigineqarnissaanut allakkatigut 25. november 2015-imeersutigut ag-

geqquaa. Allakkanit taakkunannga ilaatigut makku erserput: 

 

“Sulinerit pillugu oqaloqatiginninnissamut aggersaaneq: 

 

Atuarfimmi S-imi ulluni 16. – 19. november 2015 sulisunik oqaloqateqaqattaarnikka 

tunngavigalugit aalajangerpunga sulinerit pillugu oqaloqatiginninnissamut aggersarniarlu-

tit, piumaguit tapersersorteqarlutit. 

 

Oqaloqatigiinnissaq ullulerneqarpoq tallimanngorneq 4. december 2015 nal. 14.00. 

 

Oqaloqatiginninnissamut tunngaviuvoq kakkiussatut ilanngussara nalunaarusiaq, sulisut 

oqaloqatigereernerini allassimasara. 

Oqaloqatigiinnerup kinguneranik kommunimi isumaliutigineqassaaq nalunaarusiaq tun-

ngavigalugu ilinnut atatillugu qanoq iliuuseqartoqassanersoq. 

 

Kommunimi nalilersuigallarnitsinni nalunaarusiap eqqarsalersippaatigut naliliineq tunnga-

vigalugu soraarsitsinissamik aallartitsisoqassanersoq. 

Oqaloqatigineqarnissannut atatillugu kommunip aamma paaserusuppaa ilinnik IMAK-imillu 

isumaqatigiinniartoqarsinnaanersoq soraarnissamut isumaqatigiissummik.” 

 

Allakkani oqaatigineqartutut [Atuarfimmi S-imi sulisunik oqaloqatiginninnerit 

pillugu nalunaarusiaq] allakkanut ilanngullugu nassiunneqarpoq. Ilanngus-

samit tassannga ilaatigut makku erserput: 

 

“[...]” 

K Kommunip A sulinermut atatillugu 8. december 2015-imi oqaloqatigaa. K 

Kommunip imaqarniliaq ataatsimiinneq tunngavigalugu suliaraa, tassannga-

lu ilaatigut makku erserput: 

 

“[...]” 

 

K Kommuni A-mut tamatuma kingornatigut 4. januar 2016-imi ilaatigut i-

matut allappoq: 

 

“Kommunip sulinermut atatillugu 8. december 2015-imi oqaloqatiginninneq pillugu ima-

qarniliaq atuarfimmi sulisut oqaatigisaasa imaqarniliorneqarnerannit sulinermut atatillugu 

oqaloqatiginninnermut aggeqqusissummut ilanngullugu nassiunneqartumit ersertunut 

massakkut sanilliutereerpaa. 

 

Kommuni tamanna tunngavigalugu isumaqarpoq soraarsitsiniarluni suliamik imaluunniit 

naalasseriitsuliorneq pissutigalugu pineqaatissiiniarluni suliamik sakkukinnerusumik aal-

lartitsisoqassanersoq naliliinissamut erseqqissumik tunngavissaqalinnginnerani annertune-

rusumik misissueqqittoqartariaqartoq. 

 

Taamaattumik kommunip ataatigut atsiortumik sulisoqarnermullu inatsisilerituumik [...]-

mik atuarfimmi aqagu marlunngornermi 5. januar 2016-imi nal. 10.30 ataatsimeeqqinnis-

samut aggeqquaatit, annertunerusumillu misissueqqinniarnerit tassani nassuiarneqassal-

lutik. 

 

Kommunip tamatumunnga peqatigitillugu annertunerusumik misissuinerit taakku inger-

lanneqarnerini sulinissamut pisussaaffeqarunnaarsinniarlutit eqqarsaatigaa. Tamanna o-

qaloqatigiinnermi ilinnut erseqqinnerusumik paasissutissiissutigineqarumaarpoq. 

 

Ataatsimiigiaqqusissut manna eqqartuussissuserisumut B-mut 8. december 2015-imi oqa-

loqatigiinnermut atatillugu illersortigisannut aamma nassiunneqarpoq, oqaatigineqassaar-

lu aqagu oqaloqatigiinnermi illersorteqarsinnaasutit.” (Ombudsmandeqarfimmi nut-

sigaavoq) 

 

K Kommunip A aamma eqqartuussissuserisoq B suliap ingerlariaqqinnissaa 

pillugu nutaamik 7. januar 2016-imi ataatsimeeqatigai. 

K Kommunip allakkat “Atuarfimmi S-imi atuartuutilinnut” ingerlatitaasut 

[tamatuma kingornatigut] nassiuppai. Allakkanit taakkunannga ilaatigut er-

serpoq [A aamma C suliunnaarsinneqarsimasut]: 

 

“[...]” 

 

Suliami illua’tungiusup isumaanik tusarniaatitut allakkat K Kommunip A-mut 

tamatuma kingornatigut 14. marts 2016-imi nassiuppai, taakkunanngalu i-

laatigut makku erserput: 

 

““Suleqatiginnikkusussuseqannginneq pillugu illua’tungiusup isumaanik tusar-  

niaaneq” 

 

Ingerlatsiviup pisortaata [...]-p piffissami 16.-19. november 2015-imi Atuarfimmi S-imi 

sulisunik oqaloqatiginnittarnerinut atatillugu suleqatiginnikkusussuseqannginnerit pillugu 

naammagittaalliuutinik kommuni tigusaqarpoq. Tamanna tunngavigalugu kommunip suli-

amut atatillugu oqaloqatigaatit, maannalu kommuni siunissamut isigaluni atuarfiup sulisu-

inik allanik pisortaqatigiinnillu suleqatiginnikkusussuseqarnerpit pitsanngortinnissaa angu-

niarlugu mianersoqquneqarnissat siunertaralugu suliami illua’tungiusutut isummannik tu-

sarniaaffiginiarlutit aalajangersimavoq. 

  

Oqaloqatiginninnerit ingerlanneqarneranni kommuni ilisimatinneqarpoq aqutsisut suleqati-

giissinnaanngissuseqartuusut, aamma illit suliassat pillugit akisussaassuseqarnermik tigu-

serusunneq ajortuusutit. 

 

Suliassat suliarineqartarnerat pillugu inatsimmi suliami illua’ tungiusup isumaanik tusar-

niaaneq aamma naalasseriitsuliorneq pissutigalugu pisortani atorfeqartitaasunut qisuariar-

nerit pillugit suliani inatsiseqartitsinermut tunngasut pillugit tusarniaanissamut pisussaaf-

fik annertusisaq § 19-ikkut aalajangersarneqartoq tunngavigalugu K Kommunip matu-

muuna aalajangiussassatut pilersaarutigineqartoq aamma tunuliaqutitut isumaliutersuu-

taasimasut oqaaseqarfiginissaannut periarfissippaatit. 

 

Suliami piviusut sulisoqarnermut immikkoortortaqarfimmut saqqummiussat 

Qulaani taaneqartunit erserpoq piffissami 16.-19. november 2015-imi sulisunik oqaloqati-

ginnittarnerit suliamut uunga tunngaviutinneqartut. Oqaaseqaatit qallunaatut kalaallisullu 

oqaasertallit ilanngussatut kakkiunneqarput, uanilu erseqqissaatigineqassaaq taakku ilan-

ngussami oqaatigineqartut tassaammata oqaaseqaatit suliamut tunngaviutinneqartut. 

 

Oqaaseqaatinit erserpoq atuarfiup pisortaata atuarfiullu pisortaata tulliata akornanni an-

nertuumik amigartumik attavigeqatigiittoqartartoq. Uppernarsineqarsimanngilarli atuar- 

fimmi pisortaqatigiinni suleqatigiiffiusussaagaluartumut naammaginanngitsumilli ingerlan-

neqartumut illit imaluunniit atuarfiup pisortaa annerusumik akisussaasuunersoq. Taa-

maakkaluartoq pissutsit massakkut imaapput pisortaanerit akornanni amigartumik attavi-

geqatigiittoqarnerata suleqatigiinnginnerullu kingunerattut tamanna atorfeqartitaasunut 

aarlerinartumik kinguneqartoq. Pisortaqatigiinni akuugavit suleqatigiinnerup ingerlalluar-

nissaa akisussaaqataaffigaat, matumani pisortaqatigiit pisussaaffittut suliassaannut tun-

niusimalluarlutit suleqataasarnissat ilanngullugu eqqarsaatigalugu. 

 

Tamatuma saniatigut sulianik suliarinnittarneq ilaannakortumik ingerlanneqartartoq taku-

neqarsinnaavoq, tassami suliassarpassuit aaqqiivigineqarneq ajorput saaffiginnissutillu a-

kineqassanatik. 

 

Kommunip inassuteqaataa 

K Kommunip sulisitsisutut sulisutut akissarsiaqartippaatit, taamaattumillu tatiginartuullutit 

naammaginartumillu suliaqarnissat naatsorsuutigalugu. Suleqatigiinnissamut piumassuse-

qannginneq akuerineqarsinnaanngilaq, taamaattumillu illua’tungiusup isumaanik tusarni-

aaneq una atuarfiup sulisuinik allanik pisortaanillu suleqateqarnerpit pitsanngortinnissaa 

siunertaralugu ilinnut tunniunneqassasoq pilersaarutigineqarpoq. 

 

Sulisitsisutut aqutsisinnaatitaaneq tassaavoq inatsiseqartitsinermi tunngavik nalinginnaa-

soq, kommunilu taanna tunngavigalugu sulisitsisutut sulinermik aqutsisinnaatitaavoq. A-

qutsisinnaatitaagaanni aqutsinissamut pisussaaffeqartoqartarpoq. 

   

Kommunip sulisunut quppersagaani aammattaaq atuarneqarsinnaavoq: “Pisortat sulisullu 

akornanni ammasumik tatiginnittumillu suleqatigiittoqassaaq, aamma sunniuteqaqataaso-

qassaaq aalajangeeqataasoqarlunilu.” 

 

Kommunip atuarfimmi sulisunit naammagittaalliuutaasoq tunngavigalugu atuarfiup pisor-

taasa atuarfimmi sulisut akornanni suleqatigiinnerup pitsanngorsaavigineqarnissaanik pi-

sussaaffittut suliassavit suliarinerata pitsanngoriaateqarnissaa siunertaralugu mianersoq-

qussummik tunineqassasutit pisariaqartutut isigaa.  

   

Atuarfimmi pisortaqatigiit ilaattut suliassannik suliarinninnerit pillugu tunngavissaqartumik 

naammagittaalliortoqaqqippat qinnuteqaataanngitsumik soraarsinneqarnissat kommunip 

isumaliutersuutiginiarpaa. 

 

Isumaqatigiissut (overenskomst) tunngavigalugu atorfinitsinneqarsimasumik naalasseriit-

suliorneq pissutigalugu mianersoqqusineq sulisitsisup sulinermik aqutsisinnaatitaaneranik 

agguataarinnissinnaaneranillu inatsisikkut tunngaveqarpoq (aqutsisinnaatitaanermik). 

 

Suliami aalajangiisoqartinnagu isornartorsiutaasut qulaani taaneqartut aamma ilanngus-

sami oqaaseqaatit pillugit oqaaseqaateqarnissat kommunip kissaatigaa, illua’tungiusup i-

sumaanik tusarniaasarneq aamma tusarniaanissamut pisussaaffik annertusisaq suliassat 

suliarineqartarnerat pillugu inatsimmi § 19-ikkut aalajangersarneqarpoq. Naammagittaal-

liuutinut taakkununnga atatillugu sulinermut atatillugu siusinnerusukkut oqaloqatigineqa-

reersimagavit oqaloqatigiinneq taanna pillugu imaqarniliaq kommunip naliliinermut tun-

ngaviini taamatuttaaq ilaatinneqassaaq. 

 

Oqaatigineqassaaq pisortap tulliatut atorfinni qaqugu sulileqqinnissat kommunip massak-

kut nalunaarutigisinnaanngikkallaraa, ullussaali pilertornerpaamik nalunaarutigineqaru-

maartoq. (Ombudsmandeqarfimmi nutsigaavoq) 

 

Ilanngussaq sulisut kalaallisut qallunaatullu oqaaseqaataannik imalik suliami 

illua’tungiusup isumaanik tusarniaassummut ilanngullugu nassiunneqarpoq. 

Ilanngussami ilaatigut atuarneqarsinnaapput: 

 

“[Sulisoq 1]: 

Oqaasii: 

Pisortat ornikkaani nalunartarpoq, kiinarluttut, nalunartarpoq kina saaffigissanerlugu. 

Piffissaqarfigineqanngitsutut misigineq. Soorlu projektinut tunngasit, terminsprøvemut 

tunngasut. 

Akisussaaffik sumiippa? 

Pisortanit tapersersorneqarneq annikippallaarpoq. Saaffigisassat nalinarpoq. Depot ajor-

put. Atuakkanik inniminniisameq. Ingen konsekvens mellem krav og sine egne. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 2]: 

[Illoqarfim]-miit ukiut appaa affaq, maani atuarfimmi ataatsimut isummamik ingerlata-

qartoqanngilaq. Siunissaq pillugu takorluugaqanngilaq. Ersittumik inuit imminnut assor-

tuuttut, ilaminnullu oqaatigisarlugu. Naak taamaakkaluartoq trin 3 ajunngitsumik ingerla-

voq. Atuarfiup nittartagaa aqutsisut avammut atunngilaat. lnerniliinerit ullormiit ullormut. 

Soorlu assersuutigalugu piareersarneq ... imminnut kimmaaterusaanginnartut. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 3]: 

Oqaasii: 

Maligisarpara allanarteqarteq. Torersumik aaqqissuussisoqanngilaq. Overblikkeqanngilaq. 

Sianeqanngilagut. Takkitingajappoq takkinneq ajorpoq. Depotit iluarsaanneqanngillat. 

Suut tamarmik hulter til pulter. Immikkoornerujussuaq malunnarpoq. Intranet atunngilai. 

Neriorsuutit amerlanerpaat eqquutinneq ajorpai. Vikarinik timelærerinik allagartaliineq a-

terneqarneq ajorpoq. Sulisut nutaat ilisaritinneqarneq. Inuusuttunganermik ... A: Uanga 

tamakku susassarinngilakka. 

 

Funktionit iluamik saqqummiunneqartariaqaraluarput. Paasissutissat amigartojussuupput. 

A sukanganiakujuttarnermik. 

Skemat tukattumik naammassineqartarput. 

 

Pædagogisk Servicecenter.  

[...]: 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 3]: 

Oqaasii: 

[Ukioq]-mi maani sulilerpoq, ilinniartitsisutut aporfissaararpassuit naapitassaapput. Pinar-

toqartillugu pisortanut saaffiginnittarneq pitsaanngilaq. Vold mod lærer, pisortaq annertu-

nerusumik iliuuseqanng. Pæd rådsmøde, afbud medførte uberettiget advarsel. 

 

Projektundervisning vicerimit pilersaarusiarineqartarnera maani atunngilaq. Angajoqqaa-

nik oqaloqatiginnittarfimmik amigaateqarneq. Pisortanit malinnaaffigineqanngilllat. Trin-

mødenut pisortat takkunneq ajorput. 

 

Januarimi saaffiginnippoq. [Ateq] [ulluunerani paaqqinniffim]-miippoq, [meeqqerivimmut] 

nuutinniarlugu. Skemat aaqqissorneqarnerat kusanannginnamik, mellemtimerparujussuit 

soqutigineqanngimmata. Nutaajulluni iluarnerussagami klassinik oqinnerumaanik aallaq-

qaammut tunineqarnissaq. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulsoq 5: 

Oqaasii: 

Udslusningsklasse siunertaa allanngorpa? Atuartut atuanngikulasit atuarfimmik soqutigin-

nilerseqqinnissaat siunertaralugu. Udslusningsklassemi modtageklassemi sulisut soqutigi-

neqanngillat. 

Ima oqariarlutik allatut iliortut. Apeqqutinut akissutigisartagaat. Sidste øjeblik. Hovsa-

løsninger. lngerlatsivik tunuliaqutitut tunngaviginiarneqartarpoq. 

Atuarfimmi kontot assigiinngitsut erseqqissumik.  

 

Pisortat taamaatillugit pitsanngornavianngillat. 

 

Ilassutissat allannguutilluunniit oqaloqatigiinnermi ima oqarsimanera pissutigalugu: 

- Klassit anillaakkiartuaartinneqartussat eqqarsaatigalugit: ilinniartitsisut qanoq ingerlane-

rinik aperineqarneq ajorput. Atuartut klassimmi anillaakkiartuaarfimmiinnerminnik iluaqu-

teqartarnersut. 

- Allannguuteqartoqarpat (piffissami sivisuumik ilinniartitsisunik peqanngittoqartussaatil-

lugu, skemat allannguuteqartussaatillugit, ilinniartitsisunik taarsiisoqartussaatillugu) at-

tuumassuteqartut iluamik ilisimatinneqarneq ajorput (ilinniartitsisut, angajoqqaat), allaf-

fimmi skemamappi kiisalu skemat assigiinneq ajorput. 

- Atuartunut saqqumivallaanngilaq. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 6], [Sulisoq 7], [Sulisoq 8]: 

Oqaasii: 

Oqarpugut atuarfiup aqutsisui [...] [ulloq]-mi Atuarfiaup S-ip ataanut pimmalli pulaarsi-

manngikkaat. C aqutsisut ataatsimiinneranni oqarpoq nammineq imaluunniit tullersorti a-

tuarfitsinnut akisussaanavianngitsut, kisiannili perorsaanermut siunnersorti siunertamut 

tassunga atorfinitsinneqartussaq akisussaassasoq. Aamma [...]-p Atuarfiammut S-imut 

tunniunneqarnera isumaqatigiissutigineqartutut ingerlasimanngilaq. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 9]: 

Oqaasii: 

Suliffiginissaa orniginarunnaariarterpoq — qimanniarlugu aalajangertarput. Ataatsimoor-

nissaq kajumigineqanngilaq, immikkoortitaarnerujussuuvoq. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

[Sulisoq 10]: 

Oqaasii: 

Ledermødemi dagsordeneqanngisaannarpugut, trinnitut immaqaluunniit atuarfittut angu-

niagassatinnik tunineqarneq ajorpugut. Uagut taamaallaat trinnitut anguniagassaqartinni-

artarpugut pisortanullu apuukaangatigu unitsinneqartarluta, atuarfitsinni indsatsområde-

qanngilagut soorlu ukiumut anguniagassaqarluta. 

 

Trinnitut planiliarisartakkagut pisortat misissortarnerpaat? 

 

Paasiniaaffigineqaqqaavinnata qulaaniit peqquneqartarpugut imaalioritsi, tassa qulaaniit 

naqinneqartutut ililluta pilertarpugut. 

 

Nuanniilliuutima annerpaat ilagivaat A-p oqaaserinikuusai uannut: “Ilinni misigisaqapilun-

nermi kingorna [...]-liaatilerpaat”. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 11]: 

Oqaasii: 

Attaveqatigiinneq oqaatsitigut allakkatigullu kipiluttunartarpoq attaveqatigiinneq aqutsisu-

niit sulisunut, soorlu: 

Allakkatigut akineqartannginneq, nammineerluni noqqaaqattaartarneq akissummik, oqaa-

siinnartigullu amerlanertigut akineqartarneq. 

Suliassanik allannguutaasinnaasunik imaluunniit suliamik nutaamik aallartitsiniaraani a-

porfissaqartuarneq, soorlu: 

Siunnersuutigineqartut tusaajumaneqanngittarneri. 

Kiap suna suliassarineraa isumagisassarineraalunniit erseqqarinnginnera pissutaalluni ud-

valgini nalorninermik pilersitsisarneq, aperigaanilu erseqqissumik akineqanngittarneq ima-

luunniit akiperlunneqartarneq. 

 

C A-lu attaveqatigiinngippallaartarnerisa kinguneranik suliffiup iluani sulisut ataasiakkaallu 

paatsuunganeranik aallartitsisarnerit, soorlu: 

lsumaqatigiissutit ingerlateqqinneqanngitsoortarneri C-miit A-mut taamatuttaaq killorngu-

anik. A-llu utoqqatsissutigisarlugu C-mit ilisimatinneqannginnami susinnaanagit. 

A-mullu isumaqatigiisutigineqarsimasut C-p qalliinnarlugit allanngorteriasaartarneri. 

 

Suliffitsinni atigassarititaasut naammaginannginneri soorlu: 

Personale pleje. 

Sullivinni telefoneqannginneq, pisariaqartivillugu privatimik mobiilitsinniik sianertarpugut. 

Atuarfiup atuartitsinermilu paasissutissat soorlu: 

Faginut aningaasat illuartinneqartartut qasseeqqissaarneri, qanorlu sinneqarneri ersaris-

sarneqarneq ajorput. Atuarfiusup affaaluunniit qaangiitinngittoq akissaqannginneq, fagillu 

ataasiakkaat aningaasaatikinneri piliugit atortussanik, atugassanilluuniit pisiniarsinnaa-

ngittarneq, qularinngilara akisussaaqataatsinneqarnerusuugutta aningaasat agguataartar-

nerannut atuakkanik atortussanilluuniit bestiliisameq ajunngittumik ingerlanneqarsinnaa-

soq. 

 

Depotit erseqqissumik inissisimannginneri peqqutaalluni ilaani atortussanik pissarsiniar-

neq amigaataasarpoq maannakkumut depotit systemeqannginneri tukannerujussuilu peq-

qutaallutik piffissamik annertuumik tigusisinnaasarluni ujarlernermut. Naak tusaqqusaar-

taraluarluta ulloq ataaseq marlulluunniit ilinniartitsisoqatigiilluta ikioqatigiilluta ataatsimut 

suliarisinnaagigut. 

 

Sulisunut tusarniaangippallaartarneq allannguutissat pitsanngoriaataasinnaasunulluuniit 

tunngatillugu. 

 

Avataaniit nunaqqatitsinniillu tusartakkat ilaaniippoq aamma allakatigut pisortanit akissu-

teqanngittameq saaffiginnissutsillu tusaaneqanngittutut ittarneri. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 12]: 

Oqaasii: 

Uunga: [...] 

K Kommuni inatsisileritooq 

Illoqarfik B 23/2-2016 

 

Ingerlatsivimmi pisortag [...] 

 oqalogatigereernerata kingorna matumuuna imaattunik oqaaseqaateqassaanga: 

 

Atuarfimmi S-imi suleqataasutut matumuuna pisortaqarfiup sulinera/akisussaaffii, uanga 

amigartutut isumaqarfigisakka, matumuuna naammagittaalliuutigaakka. Tamanna ulluin-

nami sulinermut ajoqutaavoq. 

 

- Saaffiginninnerit arlallit akineqarneq ajortut, takuneqanngitsoortartut aammalu puiorne-

qartartut piffissap ingerlanerani amerlisimapput. Assersuutigalugu allakkat juni 2015-i-

meersut taakkartorsinnaavakka (aasaanerani atuanngiffik sioqqutitsiarlugu) tarnikkut su-

linermi allakkat, ulaperulunneq pillugu, uagut suleqataasut suliffik pitsaanerusoq kissaati-

galutigu. 

- llluutini oqarasuaateqarnissaa arlaleriarLuni taakkartorneqarlunilu apeqqutigineqartarni-

kuuvoq. Taakkua PERIARFISSAQARFIGISIMANNGILAGUT - tassa ulluinnarni sulinermi pi-

sariaqaraluartoq, sillimaniarnermut tunngatillugu (ikuallattoornerit imaluunniit ajutoorne-

rit) taakkartorsinnaavakka angajoqqaanut attaveqartarneq, tassa atuartuutaat napparsi-

malersimappata, imaluunniit arlaatigut pisoqassappat pisariaqartinneqartillugu. Vikarit 

skemai eqquutsinnagit allaffimmut attaveqartarneq - ukiumi atuarfiusumi uani tamanna 

amerlavallaanik pisarsimasoq. 

 

- Ukiumut pilersaarutit piffissaq eqqorlugu naammassineqarneq ajortut, assersuutigalugu 

taakkartorsinnaavakka suliniutini allornikkaarnerit systemimut ilanngunneqarneq ajortut - 

misigisarnikuuarput skemat naammassineqarsimanngimmata suliarisariaqartarsimalluti-

git. 

 

- Ataatsimiinnerit arlallit pinissaannut ilinniartitsisut skemai tamarmik aalajangersimasu-

mik piffissalerneqartarnissaat arlaleriarluta kissaatigisarnikuuarput - suliat pillugit ataatsi-

miinnerusinnaapput, ataatsimiititaliat ataatsimiinneri, allallu atuarfiup ingerlaneranut/a-

tuuffianut iluaqutaasinnaasut. Ilinniartitsisut akunnerni assigiinngitsuni atuartitsisarput (i-

lai assigiinngitsorujussuullutik) tamanna peqqutigalugu ataatsimiinnissamut piffissa-

mik/piffissanik nassaarniarnissaq ajornakusoortarpoq. 

 

- Ukiumut ataatsimiinnissat arlallit ataatsimoorussamik ajornartorsiutit/aaqqiissutitlaki-

sussaaffiit pillugit eqqartuiffigisinnaasavut amigaataapput. Tassa Suleqatigiinnikkut Ataat-

simiititaliap Ataatsimiinnissai amigaatigineqarput, uagut isummatsinnik ilutsinnilu suleqa-

tigiinnerput pillugu aammattaaq aqutsisut suleqatiginerat pillugu eqqartuiffigisinnaasat-

sinnik. 

 

- Uanga inuttut misiginikuuara sapaatit akunneri arlallit napparsimareerlunga suliartoqqik-

kama uterninni tikilluaqquneqarnanga, aammalu oqaloqatiginninnissamut neqeroorfigine-

qarnanga. Isumaqarpunga suliat taamaattut pitsaanerusumik isumagineqartassasut. 

 

Inussiarnersumik inuulluaqqusillunga 

[Sulisoq 12] 

[...] 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 13]: 

Oqaasii: 

Trin 2, saaffiginnissutit arlallit uniinnartarnerat, qinnuteqaatinut akuerisaanngitsoortarne-

rit. Saaffiginnissutit ilaat pisortat suliarineq ajorpaat. Suliat saaffiginnissutit ilaasa ingerla-

teqqinneqanngitsoortarnerat kipiluttunarpoq. Autist og ADHD-elever. Atuartoq ataaseq 

pjækiinaavissoq advarsel. Kinguneqartitsisoqanngilaq advarsel tunniunnikuugaluartoq. A 

eqqaamasassaasinnaasunik pingaarutilinnik allattuineq ajorpoq, puiorsinnaasarlugillu. Er-

sarissumik akineqartannginneq atortorujussuuvoq. 

Infomi A oqartarpoq C peqangimmat, taanna akisinnaanngialra. Henviser... . Sulerusuk-

kaluarlutik aporfeqartitsiuarneq - pisuujumanngittarneq. Pilertornerusumik suliarinnitto-

qartamissaa. 

HOVSA-løsninger amerlavallaarput. Pisortat ilinniartitsisunut akuunngippallaarput. 

Naqisimaneqartutut misiginarsinnaasarpoq. Sukkanerusumik ingerlatsisinnaagaluarlunga 

pisortat aporfiuleraangata ilungersunarsisarpoq. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 14]: 

Oqaasii: 

Ilinniartitsisut sulinerup nalaani qanoq innersut pisortaniit soqutigineqanngillat. MUS- o-

qaloqatiginninnerit ingerlanneqarnissaat assut ajornakusoorsimavoq sivisuallaamillu aaq-

qinniarneqarlutik. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 15]:  

[Sulisoq 15]   [Piffissaq oqaloqatiginniffik] 

Oqaasii: 

Paasinartumik imminnut suleqatigiippianngillat malinnaatilimik. Uanga suliassarinngilara, 

A oqarajuttarpoq C-muku suliassai. Lærerværelsi tujorminarpoq, ingutsisoqallattaasarpoq. 

Napparsimasut illoqarfimmi takineqaraangata oqallinneq aallartittarpoq. 

 

Nammineerlini pisortanut ajornartorsiuteqanngilaq. Angajoqqaat ilaat naammaginnikkun-

naartarput pingaartumik atuartut friikulaneri pillugit. Ilinniartitsisut ikippallaarput. Nap-

parsimanerit. Manna nalerninalaarnermik. Qulaaninngaaniit naalakkeeriataartarneq, taa-

maatissaangilaq. Mødeplan aatsaat qanittukkut tigivaat. 

 

Generel skideballe ajorpoq. Infomøde. Pædagogisk rådsmødemi peqataaneq ajorput, alla-

mut ataatsimiigiartarput. 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 16]: 

[Sulisoq 16]                                                            [Piffissaq oqaloqatiginniffik]              

Oqaasii: 

Pisortat akunnerminni nalunaarutigisartagaat paatsuunganartimik nalinaarfigineqartarput. 

Uanga taana susassarinngilara, uungassuutit. Saaffinnikkaangamik susoqartanngimmat 

kajumigineqarneq ajorpoq. Saaffiginnittut pimooruppasittarnagit suleriaaseqarpoq. 

 

Toortaqattaarlugu aatsaat pisinnaasarparput. Soqutiginnippallaanngilaq. Suliffinnut tun-

ngasunik niparngersaapallattarpoq. Ilinniartitsisut imminnut ungasippallaarput. MUS-sam-

tale ataasiaannaavik pinikuua, allaganngorlugu pissavat — ulloq manna tikillugu takusa-

qanngilaq. Trinit immikkoortorujussupput atuarfik ataatsimoortutut pissuseqanngilaq. 

Trinmødinut ilaanngisaannarput, saaffiginnissutit soqutigineqarneq ajorput. 

 

Suliniutit aporfeqartutut ittarput, ilinniartitsisut saaffiiginnissutaat soqutineqanngitsut 

iluaqutaanngilaq. 

 

Takineqassaginik naveersiartissapput, ullaakit angalaarneq ajorput. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

(Sulisoq 17]: 

[Sulisoq 17]                                                       [Piffissaq oqaloqatiginniffik] 

Oqaasii: 

Takisinnaavaa suleqatigiinngitsut, suleqatigiinnissaq ujartorneqaraangat akineqartarput 

suleqatigisinnaanngilara. Ledermødimi aamma ersertarpoq. 

 

llinniartitsisussarsiortarneq kingusippallaartarpoq. Stress saqqumilaariartuinnarpoq. Saaf-

figinnissutaasartut kigaalaarpallaamik pineqartarput. Trinledereqatigiit ikioqatigiipput. 

Fravær soqutigineqarneq ajorpoq. MUS-samtale amigaataapput. Sulisut sunik amigaate-

qarnersut eqqumaffigineqanngilaq. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 18]: 

[Sulisoq 18]                                                                       [Piffissaq oqaloqatiginniffik] 

Oqaasii: 

Siornatigut pisortat oqaloqatigiittarput, paasissutissat amigaataasarput. Pisortanut saaffi-

ginnissutit ilaatigut akisinnaanngisat. Aalajangersimasumik ataatsimiitinneqarneq ajorput, 

privatimik freertut ilanngaanneqarneq ajorput. 

 

Freertitsisarneq kinaassusersiorneruvoq, skolebestyrelsimi. Pisortaq tullialu tamarmik im-

mikkut oqariartuuteqartarput. Nipaarsaarneq. Ullormiit ullormut sulineq ingerlavoq. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 19]:  

[Sulisoq 19]                                                           [Piffissaq oqaloqatiginniffik] 

Oqaasii: 

Ippigusukkiartuinnarpoq ukiut kingulliit marluk. Kajuminnarunnaariartuinnarpoq. Sulinngi-

kulasorujussuuvoq. Vikarilersuisarneq torinngittorujussuuvoq. Soraarninngornissaq erini-

narsiinarpoq. Ilinniartitsisuinnartut inissisimalluni vikarilersuisarpoq. Assersuut: “Taana i-

niivisseerami uanga freerpunga.” Ullumikkut ullormiit ullormut nikerarput. Pisortanit mor-

genvagtit paasissutissinneqarneq ajorput. 

 

Saaffiginnissuteqarluni merserusunnartarpoq. A C-lu saaffigiuminaapput, pisortat immin-

nut ingulaarlutik pisarput. Ullumikkut atuarfitsinni agguluttoqartorujussuuvoq, una atorto-

rujussuuvoq: “Ullu alla eqqarterneqarumaarpoq. “Avissaartuunnerujussuaqarpoq. Paasis-

sutissiisarneq annikittukuluusoq. Infomødeqartaraluarpoq, kisianni.... 

Pisortat qisuariaqartarnerat eqqumiippoq. Pisimasumut saaffiginnissutit akineqanngillat. 

Nukappiaraq 4. Klassimiittoq kamarujussuartartoq modtageklassimut nuutissimagaat paa-

sivaa. Saaffiginnissutit akineqarneq ajorput. 

 

Pisortat suleqatigiinnissaat angineqarsinnaasuuppat. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 20]: 

[Sulisoq 20]                                                                   [Piffissaq oqaloqatiginniffik] 

Oqaasii: 

Personalepleje amigaatigineqartorujussuuvoq. Suleqatit amerlavallaarujussuarput stres-

sertut psykiskimik ikiorneqartariaqartut. Pisortat tapersersuinngippallaarput. Soqutigine-

qannginneq malunniuttarpoq, taava oqarusunnartarpoq: Taavami maani suvunga. SU-mi 

ataatsimiittarnerit unitsinneqarput, suna pillugu naluaa. Itigartitsissutit sunik pissuteqar-

nersut paaserusuttarpaat. Nukarlernit ilinniartitsisunit “oqaaseqartartutut” aterneqartar-

poq. Aatsaat taama tukatsigisumik ingerlasoqarpoq. 

 

Qasusooqqasut isumagineqarneq ajorput. Klikikkaartorujussuupput atuarfimmi, amigaa-

taavoq ataatsimoorluta oqallinnissaq killilersugaanngitsut. Nerrivimmiit nerrivimmut isus-

sukuluttunik oqallittut. Ilaqarpugut isorinnittorujussuamik toqqartimik oqarusunneq ajor-

tunik. Kold luft fra ledelsen. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 21]:  

[Sulisoq 21]                                                         [Piffissaq oqaloqatiginniffik] 

Oqaasii: 

Saaffiginnissutit tammartarput, allaqqilaarit. Ledelse maligassiuisussaapput, kammalaa-

tersorneq malunnartoqartorujussuuvoq. Assigiinngisitsineq annertuumik ingerlanneqartar-

poq. Saaffiginnissutit akineqarneq ajorput. Allaat allamut suliffissarsiornissaq pilerigisaler-

nikuuaa. Atortut ajortut iluarsineqartariaqartut. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 22]: 

[Sulisoq 22]                                                         [Piffissaq oqaloqatiginniffik] 

Oqaasii: 

Ulloq siulia aggeqqusaavoq timelærerinngorusuppit? Klasselæninngortinneqarpoq 10. 

klassini. Siunnersorneqanngilaq, trinlederinut mileriipaanga. Kaammattorneqalaarnissaq 

amigaatigisimavaa. Apeqqutissarparujussuit iluamik akineqarneq ajorput. 

 

Trin 1-imut nuuppoq. Piffissaq takkutilivikkaangat sulipallattarneq suleruluttarneq atugaa-

soq malunnarpoq. Pisortanut saaffiginnittaraluarpugut, tukattumik immikkut kalerriisaqat-

taarnerit. 10. klassini suliunnaarneq inunnut ataasiakkaanut oqariartornissaq pisariaqan-

ngikkaluarpoq. Sulileqqilluni arternalaarpoq, imaaninermik immikkoortunut agguataarpal-

laarpoq. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

[Atuarfiup siulersuisuini ilaasortaq 1]:  

[Atuarfiup siulersuisuini ilaasortaq 1]                               [Piffissaq oqaloqatiginniffik] 

Oqaasii: 

Skolebestyrelsi eqqumaffigivaat pisortat marluk suleqatigiisinnaanngitsut. MUS-samtaler 

amigaataapput. Sidste øjeblikimik suleriallaqqissorujussuuvoq. Tukattorujussuarmik ukiup 

atuarfiusup aallartittarnera naasarneralu ilungersunarpoq. 

 

Ilinniartitsisut suliniiterpassui suusupagineqartarput, soorlu pinnguartarfiliornerat. 

 

A oqaatsimigut pikkorissorujussuuvoq kisialli piviusunngortitsineq ajorluni. 

 

Ilinniartitsisut pikkorikkaluaqaat, piumassuseqarluartut, kisianni pisortat aporfiupput. 

 

Atuarfik nutaaruttortoq systemeqanngillat, allaffiit ilinniartitsisut depotit allallu. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 23]: 

[Sulisoq 23]                                                         [Piffissaq oqaloqatiginniffik] 

Oqaasii: 

Trinlederit oqartussaaqataanngitsutut inissisimarpasittaramik, ataatsimiinnerni naqinne-

qartartutut ipput. 

 

4. lærer napparsimasoqartillugu vikaritut aterneqartaramik, iluaqutaasussaanera tammar-

lugu. Tikileriaravit iluarseriataarpoq. 

 

Siunnersorti [...] suliassai toqqorterisutut ipput. [...] naammaginanngittukuluuvoq. 

Vagtit inissisimanngillat, taamaattoq aallartinneqartarpoq. Gårdvagtit anginernit suusupa-

ginnittarput. lsumaqatigiissutit malinnagit. 

 

MUS-samtalit ingerlanerluttorujussuupput. Qulaaniit annertuumik suliakkersorneqartar-

put, akerlianik qummut oqaloqateqarsinnaanerat periarfissaqanngillat. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 24]: 

[Sulisoq 24]                                                         [Piffissaq oqaloqatiginniffik] 

Oqaasii: 

Oqartissaananngittorujussuartut misiginartukuluuvoq. Naalakkat amerlapput, imminnut 

innersuutigisaqattaartarput. [...] akisussaaffii amerlanermik. Ippinnarteqaqaaq ingen 

ytringsfrihed. Diktatorinik pisortaqarpugut. Ukioq atuarfiusoq piareersimanngitsut klasse-

listeqanngitsorluunniit aallartippoq. PR-mødenut ilaaneq ajorput, ningiorput oqartarpoq a-

tuarfik ingerlallualeriartorpoq. Taamaanngiivissoq. Klikeqarnermik. 

 

Pisortaq taamaaginnassappat nungussooq. 

 

Qinnuteqartuugaluit... 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 25]: 

[Sulisoq 25]                                                         [Piffissaq oqaloqatiginniffik] 

Oqaasii: 

Ad-mut 

[Ukioq]-mi maanga pivunga, takorluugaqanngilanga allaanerunissaanik. Pisortat soquti-

ginnillutik paasiniaasarput. Pisortaqatigiit suleqatigiit amigaataapput. MUS-samtaler ator-

neqanngillat. Pisortat qaqileriffiginninneq ajorput, pisortat peqataaneq ajoramik. Pædago-

gisk områdit. Qarliit atuarnerup nalaani alittut qanoq pineqassapput. 

 

- Akuuffiginerusariaqarpaat. 

 

Pikkorissariartarmata sunniuteqarnissaa ilisimagisaraluarlugu... kisianni.. 

Piumasaqartarpoq akerlianik 

 

Pisortat suleqatigiillualernissaat 

 

Imaasuusi imaasuusi imaasanngilasi. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 26: 

[Sulisoq 26]                                                         [Piffissaq oqaloqatiginniffik] 

Oqaasii: 

Pisortaq SB-mut ilaaneq ajorpoq. Nutaamik ansættelsesudvalgimik sanasimavoq. Taper-

serserneqannginneq malinnartorujussuuvoq. 

Pædagogisk rådsmøde fravær fra ledelsen. 

 

Pisortaq naalagaavallaarujussimavoq. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 27]: 

[Sulisoq 27]                                                         [Piffissaq oqaloqatiginniffik] 

 

Kingilliit eqqarsaatigalugit ippinnarteqaqaaq. SU-mi dagsordenimik tunineqarneq ajorput, 

budgetiluunniit tusarliunneqarneq ajorpoq. 

 

Pisortat suleqatigiinnginneranut ilinniartisisunut toqqissimannginnermik pilersitsisarpoq. 

Naveersinertaqarnermik. 

 

Soqutineqannginnermik misigisimasarput. 

 

Majimi ataatsimiinnermi qilaliarfimmi ukiumoortumik pilersaarutit eqqartorneqartarput. 

 

Ullut tamaasa morgenvagtit allaasarput. Ataqatigiingittarneq malunnartorujussuuvoq. 

 

Pisortat malinnaanngillat, sulisutik pillugit. Ilinniartitsisut qanoq ippat, napparsimappat 

il.il. 

 

Ukiumut mødeplanit pisortat suliassaagalui aaqqinneqanngillat. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 28]: 

[Sulisoq 28]                                                         [Piffissaq oqaloqatiginniffik] 

Oqaasii: 

A saaffiginerisarpara. 

 

Assut amigaataavoq personalepleje, tapersorneqalaarnissaq. [Siulequtitut ateq] siunner-

sorti koordinator udslusning aqussagaa. [Siulequtit ateq]p?? Pilersaarusiortariaqarpoq. 

Ledermøde — ataatsimiinngilagunaasiit. Uagut suliavut aallukkatisigt ajunngillat. Atuarfik 

ataatsimut isigalugu tukak, aqunneqanera ajorpoq. Pædagogisk servicecenter qatangiin-

narpoq. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

[Sulisoq 29]: 

[Sulisoq 29]                                                         [Piffissaq oqaloqatiginniffik] 

Oqaasii: 

Ledermødemi paasinartarpoq pisortat suleqatigiinngitsut. Pisortat ataqatigiinngitsut ma-

lunnarpoq. 

 

Frustrationer, annertuumik sunniutilerpoq. økonomi mateqqavoq, oplysningspligt amigaa-

taavoq. 

 

Arbejdsskadeanmeldelser. Ullormiit ullormut pisartut pisarput, soorlu atuartunik visiterii-

sarneq. 

 

Økonomi til fag: Gennemsigtighed mangler omkring økonomi. 

 

MUS-samtaler, aaqqeriataarput. 

 

Personalepleje amigaataasorujussuuvoq. 

 

Dansk version: 

[Qallunaatut oqaasertai oqaaseqaatip qallunaatuuani atuarneqarsinnaapput; uanga ilan-

ngussara] 

 

K Kommunip allagai eqqartuussissuserisup B-p A sinnerlugu allakkatigut 21. 

marts 2016-imeersutigut akivai. Allakkanit taakkunannga ilaatigut makku 

erserput: 

 

“Suleqatiginnikkusussuseqannginneq pillugu suliami illua’tungiusup isumaanik 

tusarniaalluni allakkanut 14. marts 2016-imeersunut akissut 

 

K Kommunip suliami illua’tungiusup isumaanik tusarniaalluni 14. marts 2016-imi allagai, 

suliap ingerlasimanera, pineqaatissiissutaaniartumut tunngavik kiisalu pineqaatissiissutaa-

niartup sakkortussusia eqqarsaatigalugit assigiinngitsunik oqaaseqaateqarnissamut pissu-

tissaqalersitsivoq. 

 

Tunuliaqutaa 

 

A 1. oktober 2013-imi atuarfiup pisortaata tulliatut atorfinitsinneqarpoq ukioq ataaseq mi-

silinneqarfigalugu. C aamma taamanikkut Atuarfimmi S-imi atuarfiup pisortarivaa. 

 

Atuarfimmi S-imi pisortaqatigiit suliassaasa allaaserineqarneranni [ulloq]-imi ullulerneqar-

simasumi (ilanngussaq 1-imi) takuneqarsinnaavoq pisortap tullia pingaarnerusutigut atu-

arfimmi pisortaqatigiit qullersaattut, tassa atuarfiup pisortaatut, akisussaaffeqartoq, taa-

maattumillu A-p suliassaminik ingerlatsinera C-p ilitsersuisussaatitaanerata aqutsisussaa-

titaaneratalu ataaniilluni. 

 

Taamaattumik C-p A-llu akornanni kingulliulluni taaneqartup suliassaasa ingerlanneqarne-

rat annertussusiiluunniit pillugit aaqqiagiinngittoqartillugu isumaqatigiinngittoqartillugu-

luunniit A tassaavoq aalajangiinissanut inaarutaasumik pisinnaatitaasoq. 

 

Suliassat allaaserineqarneranni suliassat qanoq ingerlanneqartarnissaat pillugu aaqqia-

giinngissutit qanoq aaqqinneqartarnissaannut malittarisassanik aalajangersaasoqarsiman-

ngilaq. Taamaattumik naatsorsuutigineqartariaqarpoq K Kommunip ingerlatsivimmi pisor-

taq aqqutigalugu sulisitsisutut suliassat allaaserineqarnerat akuerisimassagaa, matumani 

aaqqiagiinngissutit qanoq aaqqinneqartarsinnaanerisa isummerfigineqarsimannginnerat 

ilanngullugu eqqarsaatigalugu. 

 

Taamatuttaaq tunngaviutinneqartariaqarpoq pisortaqatigiinni aaqqiagiinngissutaajunnar-

tut suleqatigiinniarnermiluunniit ajornartorsiuteqartoqarneranik ersersitsinerit ingerlatsi-

viup pisortaanit atuarfiup pisortaqatigiivi oqaloqatigisarlugit sunniuteqartumik iliuuseqarfi-

gineqartarnissaat, tamatumunnga ilanngullugit apeqqutit taamaattut aaqqinneqartarnis-

saannut anguniagassiornerit iliuuserineqartullu ingerlaavartumik malitseqartinneqartarnis-

saat,  ingerlatsiviup pisortaata qulliunerusumik akisussaaffigimmagu. Tamanna aamma a-

tuarfimmi pisortaqatigiit suliassaasa allaaserineqarneranni qulaani taaneqartumi takune-

qarsinnaavoq. 

 

[...] 

 

Piffissami 16. – 19. november 2015-imi ingerlatsivimmi pisortaq atuarfimmi ilinniartitsisu-

nik [...]-nik oqaloqateqarpoq. A oqaloqatigineqanngilaq, naak taanna aamma toqqaannar-

tumik qullersarisaminik naammagittaalliuuteqarsimagaluartoq. 

C-li A-lu ingerlatsiviup pisortaata oqaloqatigai. 

Ilinniartitsisunik oqaloqateqarnerit tunngavigalugit 25. november 2015-imi kommunip na-

lunaarutigaa A-mik soraarsitsisinnaanermik suliamik aallartitsisinnaanini isumaliutigalugu. 

Oqaloqatigiinnernit imaqarniliaq ingerlatsiviup pisortaanit suliarineqarsimasoq nalunaa-

rummut ilanngunneqarsimavoq. Nalorninarpoq imaqarniliaq qanoq pilersimanersoq, ilinni-

artitsisut apersorneqartut imaqarniliaq A-mut nassiunneqartinnagu imaqarniliap atuarnis-

saanut periarfissaqarsimanersut, ilinniartitsisut ilisimatinneqarsimanersut imaqarniliaq A-

mut tunngasumik suliamik aallartitsinissamut atorneqassasoq, taamatullu aamma ilinniar-

titsisut ilisimatinneqarsimanersut kinaassutsimik isertuussilluni naammagittaalliuutit naa-

lasseriitsuliorneq pissutigalugu suliani aalajangiinermut tunngavissatut atorneqarsinnaan-

ngitsut. Nalorninartut tamakku apeqqutaatinnagit imaqarniliaq C-mut A-mullu tunniunne-

qarpoq, naak aamma imaqarniliaq paasissutissanik inuit marluk pineqartut aappaannaa-

nut tunngasunik imaqaraluartoq. 

 

Imaqarniliaq immikkoortunik 31-nik imaqarpoq, taakkunannga sisamaannaat atuarfiup pi-

sortaata tullianut tunngatinneqarsinnaasut. Immikkoortut sinneri erseqqarluttumik oqaa-

sertalersugaapput, taakkunanilu pisortaqatigiit annerusumik tassaatinneqarlutik atuarfiup 

pisortaa. Tamatuma saniatigut immikkoortut qaqutiguinnaq piffissalerneqartarsimapput 

pisullu annertussusii aamma ersernerluttumik taaneqarajussimallutik. 

 

Oqaloqatigiinnerit malitsigisaannik A suliaanut tunngasunik 8. december 2015-imi oqalo-

qatigineqarpoq. Oqaloqatigiinnermi ilisimatitsissutigineqarpoq oqaloqatigiinneq aallarniu-

taasumik oqaloqatigiinnertut taamaallaat isigineqassasoq, illua’tungiusup isumaanik tu-

sarniaanermut ilaanani. 

 

Kommunip 4. januar 2016-imi ilisimatitsissutigaa sukumiinerusumik misissuisoqarnissaa 

kissaatigalugu, taamaattumillu aamma A suliunnaarallartittariaqarlugu misissuinerit inger-

lanneqarnerini. Sulinngikkallarnissaq pillugu allakkani 7. januar 2016-imeersuni takune-

qarsinnaavortaaq tamatumani suliunnaarallartitsinermik oqarnermi atorfinitsitsisarneq 

pillugu inatsimmi taamatut oqartarneq pineqanngitsoq. 

 

A 7. januar 2015-imi ataatsimeeqatigineqarpoq, tassani kommunip pisussat assigiinngit-

sut pingaarnertut naatsumik nassuiarlugit, tassunga ilanngullugu ilinniartitsisut oqaloqati-

gineqaqqittarumaartut. Tamatuma kingornatigut taamatuttaaq A qarasaasiaanut, taamalu 

aamma e-mailianut, isissutissaq kommunimut tunniunneqarpoq, tamanna A-p eqqartuus-

sissuserisuanut isumaqatigiissuteqarfiginngikkaluarlugu. Kingusinnerusukkut ilisimatitsis-

sutigineqarpoq qarasaasiakkut allakkanut paasissutissanullu allanut qarasaasiami toqqor-

neqarsimasunut sulisitsisup isersinnaanera eqqarsaatigalugu kommuni politikkeqanngit-

soq. 

 

Sulinngikkallarnissaq angajoqqaanut atuartuutilinnut nalunaarutigineqarpoq, soorlu aam-

ma sulinngikkallarnissaq [tusagassiuummi] [tusagassiuummilu] sammineqartoq. Allakkani 

takuneqarsinnaavoq naammagittaalliuutit sulisunillu oqaloqateqarnerit misissuinermut 

tunngaviusut. 

 

Taamaalineranili tamanut ersereerpoq pineqaatissiissutaasinnaasutut eqqarsaatigineqar-

toq soraarsitsinerunani mianersoqqussutaassasoq. 

 

[...] 

 

Misissuinerit naammassisimallugit naalasseriitsuliornerlu pissutigalugu mianersoqqussute-

qartoqarnissaa eqqarsaatigineqartoq kommunip 5. februar 2016-imi ilisimatitsissutigaa. 

Kommunip 12. februar 2016-imi ilisimatitsissutigaa suliami illua’tungiusup isumaanik tu-

sarniaassut ataasinngornermi 15. februar 2016-imi nassiunneqarumaartoq. Tamannali 

pinngilaq. 19. februar 2016-imi ilisimatitsissutigineqarpoq ataasinngornermi 22. februar 

2016-imi nassiunneqarumaartoq. Tamanna aamma pinngilaq. Naak arlaleriarluni saaffi-

ginnittoqartaraluartoq suliami illua’tungiusup isumaanik tusarniaassut aatsaat 14. marts 

2016-imi nassiunneqarpoq. Naammagittaalliuutit aalajangiinermut tunngaviusussat nut-

serneqaqqaartariaqarsimanerat kinguaattoornermut tunngavilersuutigineqarpoq. 

 

14. marts 2016-imi aalajangiineq 

 

14. marts 2016-imi aalajangiineq suleqatiginnikkusussuseqannginneq pillugu suliami il-

lua’tungiusup isumaanik tusarniaanertut taaneqarpoq. Aalajangiinermi 2015-imi novem-

berimi ingerlatsiviup pisortaata sulisunik oqaloqateqarneri innersuussutigineqarput, erseq-

qissarneqarlunili suliami illua’tungiusup isumaanik tusarniaassummut ilanngussaq kisimi 

aalajangiinissamut eqqarsaatigineqartumut tunngaviusoq. Ilanngussaq ilinniartitsisut 30-t 

missaasa kiisalu atuarfiup siulersuisuinut ilaasortat oqaaseqaataannik assigiinngitsunik i-

maqarpoq. Oqaaseqaatit erseqqarlukkujupput, qallunaatuunngortinneqarnerini oqaase-

qaatit tukattorujussuartut toqqaannartutullu isikkoqarput, oqaaseqaatinilu kina pineqar-

nersoq amerlanertigut nalileruminaattarluni. 

 

Suliami illua’tungiusup isumaanik tusarniaalluni allakkani ersernerluttorujussuuvoq kom-

muni sutigut isumaqarnersoq A erseqqinnerusumik namminerisaminillu suliamut atatillugu 

unioqqutitsisimanersoq mianersoqqussuteqarnermut tunngavissiisinnaasumik. Taamaalil-

luni A-p allakkani oqaatigineqartut akornanni nammineq paasiniartariaqarpaa immikkoor-

tut naammagittaalliuutigineqartut sorliit pillugit tusarniarneqarnerluni. 

 

Allakkat taakku tunngavigalugit oqaatigineqarsinnaagunarpoq kommuni isumaqartoq: 

 

1. Pisortaqatigiit suleqatigiissinnaanngitsut, A-lu tamatumunnga pisooqataasoq, 

suleqatigiinnerup ingerlanissaanut akisussaaffeqarami suliassallu pisortaqatigiit 

pisussaaffigisaat tunniusimalluni ingerlattussaallugit. 

2. A-p ileqqorigaa suliassanut akisussaaffik tigorusussanagu, suliassanik ingerlatsi-

sarnera amigaateqarmat, suliassarpassuit naammassineqassanatik saaffiginnis-

sutillu akissuteqarfigineqartassanatik. 

 

1. Pisortaqatigiit suleqatigiinngillat 

 

[...] 

 

A-p suleqatigiinnermut ajortumut pissutaaneranut uppernarsaatinik saqqummiussisoqarsi-

manngilaq. C-p A naammagittaalliuutigisimanngilaa, erseqqilluinnarporlu ilinniartitsisut a-

taasiakkaat ilisimatitsissutigisinnaanngikkaat pisortaqatigiinni ajortumik suleqatigiittoqar-

neranut kina pissutaanersoq, aqutsisummi naapikkaangata akunnerminniluunniit attave-

qaqatigiikkaangata najuunneq ajoramik. 

 

[...] 

 

Atuarfimmi ilinniartitsisunit [...]-iusunit 30-t missaasa oqaaseqaataasa suliamut ilanngun-

neqarsimasut misissuataarneqarneranni A suleqatigiinnginnermut pissutaasutut qaqu-

gukkut kinaassusersineqarsinnaanersoq isummerfigissallugu ajornarluinnarpoq. Kommu-

nip taamaalilluni aamma suleqatigiinneq eqqarsaatigalugu A-p suut amigaatiginerai erseq-

qissarsinnaasimanngilaa. 

 

Oqaaseqaatit tunngaviusinnaasut inerniliutissallugu A suleqatigiinnginnermut ima anner-

tutigisumik pisuussuteqartoq tamanna naalasseriitsuliorsimasutut mianersoqqussuteqar-

nissamut tunngaviusinnaasut tamanna tunngavigalugu assortorparput. 

 

2. Suliassaminut akisussaaffimmik tigusineq A-p ileqqorinngilaa 

 

Oqaatigineqassaaq taamatut oqaaseqarnermut suut pissutaanersut kommunip arlaatigul-

luunniit erseqqissarniarsimanngimmagit. Tunngavilersuummi ilanngussamit assersuutinik 

innersuussisoqanngilaq, taamatullu aamma takuneqarsinnaanani naliliisoqarsimaneranik 

suliassat suut naammassineqarsimannginnerinik naalasseriitsuliorsimasutut mianersoq-

qussuteqarnissamut tunngavilersuutaasinnaasunik. Taamaalilluni aamma tamatumani 

[A]-p nammineq eqqoriartariaqarpaa taamatut oqarnermi suut pineqarnersut. 

 

Taamatuttaaq suliassat sorpiaat A-p suliassaatut paasineqassanersut allakkani isummerfi-

gineqanngilaq. A-p suliassaasa allaaserineqarnerat erseqqarluppoq. Tamanna A-p akisus-

saaffiginngilaa, oqartussaasulli atorfinitsitsisup akisussaaffigalugu. Tamatuma malitsigi-

saanik erseqqilluinnarpoq akisussaaffiit suliassallu agguataarneqarneri eqqarsaatigalugit 

nalornissuteqartoqalersinnaammat, soorlu aamma atuarfimmi ilinniartitsisut iluamik paa-

siuminaatsikkaat kina akisussaasuunersoq. Tamatumanilu pissutsit erseqqarlunnerat A-

mut ajoqutissanngortinneqarsinnaanngilaq. 

Mianersoqqussummut ilanngussami oqaatigineqarpoq sulisut naammaginngikkaat apeq-

qutini aalajangersimasuni akisussaanani A-p innersuussutigisarmagu. Pissusiviusulli i-

maapput tamanna suliassaasa allaaserineqarnerannut naapertuulluinnartoq. Assersuutiga-

lugu [Sulisup 3-p] oqaaseqaataanit ersersorinarpoq A-p ilisimatitsissutigisimagaa suliffim-

mik sulisunut nutaanut ilisarititsisarneq nammineq susassarinagu. Tamanna aamma ilu-

moorpoq. Suliassat allaaserineqarnerat tunngavigalugu C sulisunik atorfinitsitsisarnermut 

il.il. akisussaasuuvoq. Taamaattumik A-p suliassaq taanna tigusinnaanngilaa C-p tamanna 

akuerinngippagu. 

 

A-p suliassaminut akisussaaffimmik tiguserusuttannginnera innersuussutiginiarlugu kom-

munip kissaatigiguniuk, taava kommunip minnerpaamik nalunaartariaqarpaa suliassat A-p 

akisussaaffigisai suut pineqarnersut pissusiviusullu suut tunngaviunersut suliassat isuma-

gineqannginnerarlugit inerniliinissamut. Taamatuttaaq kommunip suliassanik naammas-

sinnittarsimannginnerup pingaaruteqassusia isumaliutersuutigisariaqarpaa. 

 

Tamatumunnga assersuutissaavoq [Sulisup 13-ip] ima oqarsimanera: “Infomi A oqartar-

poq C peqanngimmat taanna akisinnaanngilara”. Tamanna assigiinngitsorpassuarnut tun-

ngasinnaavoq, ajornartorsiullu oqaaseqaammi innersuussutigineqartoq ersernerluttorujus-

suarmik allaaserineqarsimalluni: Tamanna akulikitsumik pisarpa, qanga kingullermik taa-

ma pisoqarpa, pissutsit qanoq ippat il.il. 

 

Tamarmiusumik isigissagaanni mianersoqqussuteqarnermut tunngaviusup ilisarnaatigaa 

oqaloqatigiinnerit aaqqissuussaanngitsut pineqarnerat, oqaatigineqartut, allanneqartut 

paasissutissallu atorneqarfissaasa akornanni ataqatigiissitsinissaq apersuisup iluatsissima-

nagu. Apersuisup sulisut tusarniarneqarnissaat kissaatigisimagaa paasinaraluartoq i-

maappoq tunngaviusoq suliami atorfinitsitsisarneq pillugu inatsiseqartitsinermut tunnga-

sumi atorneqarsinnaanngilluinnartoq. Imaqarnilianik taamaattunik atorfinitsitsisarneq pil-

lugu inatsiseqartitsineq tunngavigalugu suliami atorneqartussanik suliarinninneq sulias-

saavoq oqitsuunngitsoq, taassumali tamatuma A-mut atorfinitsitsisarneq pillugu inat-

siseqartitsinikkut amigartumik tunngaveqartumik kinguneqartinneqarnissaa nassatarisin-

naanngilaa. 

 

Naalasseriitsuliorneq pissutigalugu mianersoqqussut 

Suliassap ingerlasimanerata immikkoortullu naammagittaalliuutigineqartut suliami illua’tu-

ngiusup isumaanik tusarniaalluni allakkiamut ilanngussami ilisimatitsissutigineqartutut 

taaneqartut imarisaat ataatsimut nalilereerlugit paasissutissat taaneqartut naalasseriitsu-

liorneq pissutigalugu mianersoqqusinermut tunngaviusinnaanngillat. Taamaalilluni kom-

muni pisariaqartunik erseqqissunillu tunngavissaqanngilaq inerniliutissallugu A sulinermi-

nut atatillugu unioqqutitsisimasoq, soorlu aamma kommunip ilisimatitsissutigisinnaasi-

manngikkaa iliuutsit iliuuseqannginnerilluunniit pingaarutillit kissaatiginanngitsut suut er-

seqqinnerusumik A-mut tunngatinneqarsinnaanersut. 

Kommunip taamatuttaaq piffissami sivitsortumi atuarfimmi ajornartorsiutit ilisimasaqarfi-

gereersimavai aaqqissuussamik malitseqartitsilluni siusinnerusukkut timitalimmik iliuuse-

qarfigisimanagit. Kommunip aqutsinerup allanngortinneqarnissaa ilumut kissaatigiguniuk, 

tamanna oqaloqatigiinnikkut, iliuusissanut pilersaarusiornikkut, suliat suliassallu erseqqis-

sumik agguataarneqarneratigut pisariaqarpallu uparuaateqarnikkut, naalasseriitsuliorneq 

pissutigalugu mianersoqqussuteqarnikkuunngitsoq, pisariaqarpoq. Tamatumunnga atatil-

lugu kommuni, atuarfik pillugu Inatsisartut inatsisaanni nr. 15-imi, 3 december 2012-i-

meersumi § 43, imm. 2, nr. 6 naapertorlugu, atuarfiup pisortaa eqqarsaatigalugu allakka-

tigut aqutsisumut isumaqatigiissummik suliaqartitsisariaqarpoq, atuarfiup pisortaata ilin-

niartitsinikkut akisussaaffii suliassaalu erseqqissarlugit. 

 

Suleqatigiinnerup pitsaanerulinnginnera soraarsitsinermik malitseqarsinnaavoq 

Mianersoqqussuteqarnissaq eqqarsaatigineqartoq aalajangiusimaneqarpat piumasarine-

qartariaqarpoq kommunip tunngavilersussagaa A-p suliassaminik isumaginninneranik tun-

ngavissalimmik isornartorsiuineq soraarsitsinermik kinguneqarsinnaasoq qanoq isumaqar-

tinnerlugu. 

 

Kingusinnerusukkut soraarsinneqarsinnaanini A-p pinaveersaartissappagu piumasarine-

qartariaqarpoq suliassaqarfinni suni pissutsinik pitsaanerulersitsisariaqarnerata erseqqis-

sarneqarnissaa, namminerlu nalilersortariaqaraa pitsaanerulersitsineq anguneqarsinnaa-

nersoq. 

 

Pisortaqatigiinni suleqatigiinnermik pitsaanerulersitsiniarneq A-p kisimiilluni aqussinnaan-

ngilluinnarpaa. Pisortaqatigiit affaata suleqatigiinnerup pitsaanerulernissaa kissaatigin-

ngippagu tamanna A-mut ajoqutaaginnartussaavoq, nammineq pitsanngorsaaniarnera a-

peqqutaatinnagu. A-mut taamaattumik piumasaqarfigineqarsinnaanngilluinnarpoq. 

 

Nammineq suliassanut akisussaaffimmik tigusiumannginnermik apeqqut eqqarsaatigalugu 

piumasarineqartariaqarpoq suliassat pineqartut erseqqissuliarineqarsimanissaat, taama-

tullu aamma A-p sulinerata nalilerneqarnissaannut pingaaruteqassutsimut piffissalersui-

nermullu piumasaqaatinik aalajangersaasoqartariaqarluni. 

 

Suleqqusinngikkallarnerup ingerlaannarnera 

Suliap ingerlanera naalasseriitsuliorneq pissutigalugu mianersoqquneqarnermik kingune-

qarsinnaavoq. Tamanna taamatullu aamma tusarniaanermi allakkanut tunngaviusut aala-

jangersarneqareersimanerat eqqarsaatigalugu, siuliinilu oqaaseqaatit pissutissaqalersit-

sinngippata sukumiinerusumik misissuinissamut, akerlianilli pisariaqartitsilerlutik kommu-

nimit ikorfartorneqartumik suleqatigiinnerup pitsaanerulersinneqarnissaanut suliaqarlutik 

aqutsisut piaarnerpaamik aallartitsinissaannik, taava suleqqusinngikkallarneq piaarner-

paamik atorunnaarsinneqartariaqarpoq.  

Suleqqusinnginnerup ingerlaqqinnera pineqaatissiissutaasinnaasumut naapertuutinngilaq, 

suleqqusinnginnerullu immini pineqaatissiissutinngorsinnaanera ulorianaateqarpoq. Taa-

maalilluni suleqqusinnginnerup ingerlaqqinnera siunissami suleqatigiinnermi aporfinngor-

sinnaavoq, A-llu najukkami pineqartumi tusaamaneqarneranik aamma ajoqusiisinnaal-

luni. 

 

Inerniliineq 

Suliamut atatillugu uppernarsaatit sulinermut atatillugu unioqqutitsisimaneraaneq eqqar-

saatigalugu naammaattumik erseqqarissuseqanngimmata eqqoqqissaassuseqanngimma-

talu A naalasseriitsuliorneq pissutigalugu mianersoqqussummik tunineqartariaqanngilaq. 

 

Mianersoqqussuteqarnissaq eqqarsaatigineqartoq aalajangiusimaneqarpat tamanna erseq-

qissarneqartariaqarpoq, A periarfissillugu tamanna naapertorlugu iliuuseqarsinnaanissami-

nut soraarsitaasinnaanermillu pakkersimaarinninnissaminut. 

 

Kiisalu A-mik suliartoqqusinnginneq ingerlaannartumik atorunnaarsinneqartariaqarpoq, 

taanna pineqaatissiissutissamut eqqarsaatigineqartumut naapertuutinngilluinnarmat, siu-

nertaarussimallunilu. 

 

Kommuni paasissutissanik sukumiinerusunik kissaateqarpat A ikiuunnissaminut soorunami 

piareersimavoq.” (Ombudsmandeqarfimmi nutsigaavoq) 

 

K Kommuni eqqartuussissuserisumut B-mut tamatuma kingornatigut 31. 

marts 2016-imi ilaatigut imatut allappoq: 

 

“Suliami illua’tungiusup isumaanik tusarniaanermut akissummut 21. marts 

2016-imeersumut akissut 

 

Suliami illua’tungiusup isumaanik tusarniaanermut akissutinnut 21. marts 2016-imeersu-

mut uiggiullugu kommunip ilassutaasumik tusarniaassut matumuuna nassiuppaa, sapaa-

tip akunnera qaangiutsinnagu akeqquneqartoq. Oqaatigineqassaaq sivisunerusumik piffis-

saliisoqarnissaa kissaatigineqarpat tamanna piffissaliussap naannginnerani kommunimut 

nalunaarutigineqassammat. 

 

Eqikkaallutit inerniliininni immikkoortut pingasut tulliuttuni sammineqartussat oqaatigaa-

tit. Immikkoortut taakku tassaapput: 

 

“1. Suliamut atatillugu uppernarsaatit sulinermut atatillugu unioqqutitsisimaneraaneq 

eqqarsaatigalugu naammattumik erseqqarissuseqanngimmata eqqoqqissaassuseqan-

ngimmatalu A naalasseriitsuliorneq pissutigalugu mianersoqqussummik tunineqartaria-

qanngilaq.” 

 

“2. Mianersoqqussuteqarnissaq eqqarsaatigineqartoq aalajangiusimaneqarpat tamanna 

erseqqissarneqartariaqarpoq, A periarfissillugu tamanna naapertorlugu iliuuseqarsin-

naanissaminut soraarsitaasinnaanermillu pakkersimaarinninnissaminut.” 

 

“3. Kiisalu A-mik suliartoqqusinnginneq ingerlaannartumik atorunnaarsinneqartariaqar-

poq, tamanna pineqaatissiissutissamut eqqarsaatigineqartumut naapertuutinngilluin-

narmat, siunertaarussimallunilu.” 

 

Immikkoortut 1 aamma 2 pillugit 

Suliami illua’tungiusup isumaanik tusarniaanermut akissummi oqaatigaat A sulinermut a-

tatillugu unioqqutitsisimasoq inerniliissalluni eqqoqqissaartumik tunngavissaqanngitsoq, 

taamaattumillu naalasseriitsuliorneq pissutigalugu mianersoqqussuteqarnissamut tunnga-

vissaqarani. 

 

A-p suliaminik ingerlatsineranik isornartorsiuinerup sulisut ingerlatsiviup pisortaanik oqa-

loqateqarneranni saqqummertup mianersoqqussummik tunniussinissamut tunngavissaqa-

lersitsinera kommunip aalajangiusimavaa. 

 

Tjenestemandit pillugit inatsimmi § 27, imm. 1-ikkut aalajangersarneqarpoq suliamut ata-

tillugu unioqqutitsinernut ‘mianersoqqussut’ naalasseriitsuliorneq pissutigalugu pillaatitut 

ilaatigut atorneqarsinnaasoq. Tunngavik taanna isumaqatigiissut (overenskomst) tunnga-

vigalugu atorfeqartitaasunut aamma atuuppoq. 

 

Pissutsit naliliinermut tunngasut, soorlu atorsinnaassuseqannginneq, suleqatigiinnermi a-

jornartorsiutit napparsimanerlu eqqarsaatigalugit qisuariaatit eqqarsaatigalugit tjeneste-

mandit pillugit inatsit soraarsitsineq atorfimmillu allanngortitsineq pillugit aalajangersak-

kat saniatigut allanik imaqanngilaq. Tamatumali pissutsinut naliliinermut tunngasunut qi-

suariaatinik allanik peqarsinnaanera mattutinngilaa. Naalasseriitsuliorneq pissutigalugu qi-

suariaatitulli aamma ilimagisariaqarpoq ingerlatsineq pillugu inatsiseqartitsinermi pisu-

mut naapertuuttumik iliuuseqartarnermik tunngaviup nalinginnaasup manna nassatari-

gaa, tassalu pineqartoq pisumut soraarsitsinermut tunngaviusunut pineqartup soorlu na-

liliineq tunngavigalugu (eqqortumik) soraarsinneqannginnerani  sulinermut atatillugu sak-

kukinnerusumik – mianersoqqusinerugajuttumik – pineqaatissinneqarsimanera tunngaviu-

gajuttartussaasoq. Naliliineq tunngavigalugu mianersoqqusinerit isumaqatigiissut (over-

enskomst) tunngavigalugu atorfeqartitaasunut aamma taamatut tunngaveqarluni atorne-

qarsinnaapput. 

 

Kommunilli isumaqatigaatit oqaravit pisumi matumani pineqartoq tassaanngitsoq naalas-

seriitsuliorneq pissutigalugu mianersoqqussut. 

Taamaalilluni kommunip A naliliineq tunngavigalugu (siumut sammititaasumik) mianer-

soqqussamaarpaa. 

 

Kommunip tamatumunnga peqatigitillugu erseqqissarlugu oqaatigaa suliamik ingerlatsi-

nermi pissutsit A-p pitsanngorsagassai makkuusut: 

 

- Atuarfiup pisortaanut isumaqatigiinngissutigisat ingerlatsinermi pisortamut tamatigut 

allakkatigut ingerlateqqinneqartassapput, atuarfiullu sulisuinut oqaloqatiginnissutigi-

neqartassanatik. 

- Atuarfiup pisortaata tullia pissutsinik aqutsisunit malitseqartitsivigineqartussanik ma-

lugisaqaruni suliassaq kia suliarissaneraa atuarfiup pisortaa suleqatigalugu paasinias-

savaa. 

- Atuarfiup pisortaata tulliata suliassat atuarfiup pisortaanit suliarineqartussaanerat in-

nersuussutigalugu suliariumanngissinnaanngilai, suliassaq atuarfiup pisortaata suliaris-

sagaa qulakkeereersimanngikkuniuk. 

- Allakkatigut saaffiginnissutit (matumani e-mailit ilanngullugit eqqarsaatigalugit) a- 

tuarfiup pisortaata tulliata akisassai allakkatigut akineqartassapput. 

 

Ilassut 

Oqaatigaattaaq A ulluni 2015-imi 16.-19. novemberimi kisimiitillugu oqaloqatigineqarsi-

manngitsoq, naak taanna toqqaannartumik pisortarisani pillugu naammagittaalliorsimaga-

luartoq. 

 

Illit allakkanni oqaatigineqartutut A ingerlatsinermi pisortamut [...]-mut allakkatigut 24. 

september 2015-imi saaffiginnissimavoq. 

 

[Ingerlatsinermi pisortap ...-p] tamanna pissutigalugu A 28. oktober 2015-imi kisimiitillu-

gu oqaloqatigisimavaa. [Ingerlatsinermi pisortap ...-p] C ulloq taanna kisimiitillugu oqalo-

qatigisimavaa, kiisalu taakku marluutillugit ataatsikkut oqaloqatigisimallugit, ajornartor-

siutit aaqqinnissaat neriuutigalugu. 

 

Tamatumunnga atatillugu oqaatigineqassaaq oqaloqatigiinnerit taakku illua’tungeriit a- 

kuersisillugit immiunneqarsimammata. A-p oqaloqatigineqarnerata immiunneqarnera nas-

siunneqassasoq kissaatigineqarpat kommuni taamaaliornissaminut piareersimavoq.” 

(Ombudsmandeqarfimmi nutsigaavoq) 

 

Eqqartuussissuserisup B-p K Kommuni allakkatigut 1. april 2016-imeersuti-

gut ilaatigut imatut akivaa: 

“Allakkanut 31. marts 2016-imeersunut akissut 

Kommunip allagai 31. marts 2016-imeersut innersuussutigalugit kommunip pineqaatis-

siissamaarnermut tunngavianik pineqaatissiinermillu namminermik isornartorsiutitut siu-

sinnerusukkut saqqummiunneqartut matumuuna aalajangiusimassavakka. 

 

Taamaalilluni kommuni allakkamini paasissutissanik ilassutaasunik A-mik sulinermut ata-

tillugu unioqqutitsineraanerit tunngaviinik soraarsitaasinnaaneq pinaveersimatinniarlugu i-

summerfiginnissinnaalersitsisunik saqqummiussisimanngilaq. 

 

Taamaattumik tamanna tunngavigalugu paasissutissiissutigissavara oqaaseqaatinik amer-

lanerusunik saqqummiussinissaq ajornartoq. 

 

Sulisussaajunnaarsitsinerup pineqaatissiinermut suliallu ingerlanerata sinneranut suli naa-

pertuutinnginnerat erseqqissartariaqarakku sulisussaajunnaarsitsineq kommunip inger-

laannartumik atorunnaarsittariaqarpaa, taamaalilluni A sulinerminik nangitseqqissinnaaq-

qullugu, atuarfimmilu suleqatigiinneq pitsaanerulersinniarlugu sulisinnaaqqallugu. 

 

Amerlanerusunik paasissutissiisoqarnissaa kommunip kissaatigippagu A ikiuukkumavoq.” 

(Ombudsmandeqarfimmi nutsigaavoq) 

 

K Kommunip A naliliinikkut mianersoqqussummik allakkatigut 6. april 2016-

imeersutigut tunivaa. K Kommuni tamatumunnga atatillugu A-mut imatut 

allappoq: 

 

“Suliami illua’tungiusup isumaanik tusarniaaneq 14. marts 2016-imeersoq pillu-

gu aalajangiineq 

 

Kommuni suliami illua’tungiusup isumaanik tusarniaaneq 14. marts 2016-imeersoq, ilas-

sutaasumik 31. marts 2016-imi tusarniaaneq kiisalu tusarniaanermut akissutit taakku-

nunnga atatillugu saqqummiunneqartut tunngavigalugit aalajangerpoq suleqatiginnikku-

sussuseqannginnerit pissutigalugu naliliinikkut siumut sammititaasumik mianersoqquniar-

lutit. 

 

Malugeqqullugu inussiarnersumik oqaatigissavara suliami illua’tungiusup isumaanik tusar-

niaanermut akissutitit kommunip atuarsimammagit naliliinermilu ilanngussimammagit, pi-

neqaatissiinermulli pissutaasut pillugit siusinnerusukkut oqaatigineqartut aalajangiusimal-

lugit. 

 

Mianersoqqussut mianersoqqussummi pineqartunik unioqqutitseqqinnermi sunniuteqar-

toq ullumikkumiillu ukioq ataaseq atuuttoq atortussaatinneqarpoq. 

Ilassutaasumik tusarniaanermi nalunaarutigineqartutut A-p suliaminik ingerlatsinermini 

makku pitsaanerulersissagai kommunip kissaatigaa: 

 

- Atuarfiup pisortaanut isumaqatigiinngissutigisat ingerlatsinermi pisortamut tamatigut 

allakkatigut ingerlateqqinneqartassapput, atuarfiullu sulisuinut oqaloqatiginnissutigi-

neqartassanatik. 

- Atuarfiup pisortaata tullia pissutsinik aqutsisunit malitseqartitsivigineqartussanik ma-

lugisaqaruni suliassaq kia suliarissaneraa atuarfiup pisortaa suleqatigalugu paasinias-

savaa. 

- Atuarfiup pisortaata tulliata suliassat atuarfiup pisortaanit suliarineqartussaanerat in-

nersuussutigalugu suliariumanngissinnaanngilai, suliassaq atuarfiup pisortaata suliaris-

sagaa qulakkeereersimanngikkuniuk. 

- Allakkatigut saaffiginnissutit (matumani e-mailit ilanngullugit eqqarsaatigalugit) a- 

tuarfiup pisortaata tulliata akisassai allakkatigut akineqartassapput. 

 

Ilisimaneqartutut suliaq ilinnut tunngasoq suliap atuarfiup pisortaanut tunngasup aallar-

tinneqarneranut peqatigitillugu aallartinneqarpoq, tamatumunngalu atatillugu marluullusi 

misissuinerit nalaanni sulisussaajunnaarsinneqarpusi. Taamaattumik suliat taakku marluk 

imminnut ataqatigiinneqarluinnartutut, taamaattorli imminnut erseqqissumik paarlanga-

sunik soqutigisaqarfiusutut, isigineqarput. 

 

Suliami ilinnut tunngasumi aalajangiisoqareersimagaluartoq suli sulisussaajunnaarsitaasi-

manerit suliami atuarfiup pisortaanut tunngasumi aalajangiisoqarnissaata tungaanut a-

tuuppoq. Paasissutissiissutigineqarsinnaavorli kingusinnerpaamik 2. maj 2016-imi suliffin-

nut utersimanissat kommunip anguniarlugu ilungersuutigigaa.” (Ombudsmandeqar-

fimmi nutsigaavoq) 

 

Eqqartuussissuserisoq B uannut allakkatigut 3. juni 2016-imeersutigut A 

sinnerlugu naammagittaalliorpoq. Naammagittaalliuummit suliami allagaati-

nik arlalinnik ilaqartinneqartumut ilaatigut makku erserput:  

 

“Atuarfiup pisortaata tulliata A-p naliliineq tunngavigalugu mianersoqquneqar-

nissaanik K Kommunip aalajangiinera 6. april 2016-imeersoq pillugu naamma-

gittaalliuut 

 

Suliaq qulaani taaneqartoq pillugu K Kommunip aalajangiinera sullitara A sinnerlugu 

naammagittaalliuutigaara, matumani pingaartumik aalajangiinermut tunngaviusup erseq-

qarlunnera aamma aalajangiinerup imarisaata eqqoqqissaanngitsumik allaaserineqarsima-

nera pissutigalugu A-p nalummagu mianersoqqussut qanoq iliorluni malissinnaanerlugu. 



 

 

 

 

 

>> 52 

 

Tunuliaqutaa 

A Atuarfimmi S-imi atuarfiup pisortaata tulliatut 1. [ulloq]-mi atorfinitsinneqarpoq, ukioq 

ataaseq misilinneqarfigissallugu. [...]. Ingerlatsivimmi pisortap [...-p] A aamma atuarfiup 

pisortaa 28. oktober 2015-imi immikkoortillugit ataatsimeeqatigai, kingornalu ataatsimut 

ataatsimeeqatigalugit. 

 

Piffissami 16.-19. november 2015-imi ingerlatsivimmi pisortap atuarfimmi atorfillit arla-

leriarluni ataatsimeeqatigai. Ataatsimiinnerit taakku tunngavigalugit ingerlatsivimmi pisor-

taq [...] 25. november 2015-imi aalajangerpoq A 4. december 2015-imi suliamut atatil-

lugu oqaloqatiginninnissaq pillugu aggeqquniarlugu. Atuarfiup pisortaa suliamut atatillugu 

oqaloqatigineqarnissaa pillugu aamma aggeqquneqarsimasoq paasitinneqarpugut. 

 

Aggeqqusilluni allakkani imaattunik allassimasoqarpoq (ilanngussaq 1): 

 

”… 

 

[...]-imi sulisunik oqaloqateqaqattaarnikka tunngavigalugit aalajangerpunga sulinerit 

pillugu oqaloqatiginninnissamut aggeqquniarlutit, piumaguit illersorteqarlutit. 

 

… 

 

Oqaloqatiginninnissamut tunngaviuvoq kakkiussatut ilanngussara nalunaarusiaq, suli-

sut oqaloqatigereernerini allassimasara.  

Oqaloqatigiinnerup kinguneranik kommunimi isumaliutersuutigineqassaaq, nalunaaru-

siaq tunngavigalugu ilinnut atatillugu qanoq iliuuseqartoqassanersoq. 

 

Kommunimi nalilersuigallarnitsinni nalunaarusiap eqqarsalersippaatigut  suliamik so-

raarsitsinermut tunngasumik aallartitsisoqassanersoq. 

 

Oqaloqatigineqarnissannut atatillugu kommunip aamma paaserusuppaa soraarnissan-

nut isumagatigiissut pillugu illit IMAK-illu isumaqatiginiarnissassinnut tunngavissaqar-

sinnaanersoq. 

 

...” 

 

Allakkanut ilanngussaq (ilanngussaq 2) ilinniartitsisut oqaloqatigineranit eqikkaanertut 

taaneqarsinnaasumik imaqarpoq. Eqikkaaneq qanoq suliarineqarsimanersoq erseqqarlup-

poq, eqikkaanerup A-mut nassiutinnginnerani ilinniartitsisut apersorneqartut atuarnissa-

minnik periarfissinneqarsimanersut, eqikkaaneq A pillugu suliamik sulisunut tunngasumik 

aallartitsisoqarnissaanut atorneqarniarnersoq ilisimatinneqarsimanersut, aamma kinaas-

suseq isertuullugu naammagittaalliuutit naalasseriitsuliorneq pissutigalugu suliami aalaja-

ngiinermi atorneqarsinnaannginnerat pillugu ilinniartitsisut ilisimatinneqarsimanersut er-

seqqarlummat. Eqikkaanerup immikkoortut 31-t imarai, taakkunanngalu sisamat A-mut 

attuumassuteqarput. Immikkoortut sinneri paasiuminaatsumik allassimapput aamma pi-

ngaartumik aqutsisunut tunngasuunerupput, pingaartumillu atuarfiup pisortaanut tunnga-

suullutik. Tamatuma saniatigut immikkoortuni allassimasut qanga pisimanersut nalunaar-

sorneqarsimanngillat aamma pisimasut qanoq annertutigisimanersut erseqqarluttumik al-

laaserineqarsimapput. 

 

Oqaloqatigiinneq isumaqatigiissuteqarnikkut 8. december 2015-imi ingerlanneqarpoq. A-

taatsimiinneq pillugu eqikkaaneq illua´tungeriit akuersaarpaat (ilanngussaq 3). Oqaloqati-

ginninnermi ilisimatitsissutigineqarpoq oqaloqatiginninneq aallarniutaasumik oqaloqatigin-

ninnertut isigineqassasoq, suliamilu illua´tungiusup isumaanik tusarniaanerunngitsoq. 

 

Kommunip 4. januar 2016-imi ilisimatitsissutigaa suli allanik misissuisoqaqqinnissaa kis-

saataasoq, taamaattumillu misissuisoqarnerani A suliunnaarallartinneqassasoq (ilanngus-

saq 4). Suliunnaarallartitsineq pillugu allakkani 7. januar 2016-imeersuni allassimavoq ta-

manna atorfinitsitsisarneq pillugu inatsiseqartitsineq tunngavigalugu suliunnaarallartitsi-

nerunngitsoq. 

 

A 7. januar 2015-imi ataatsimeeqatigineqarpoq (ilanngussaq 4-mi allaaserineqartutut) 

tassanilu kommunip pisunut tunngasut naatsumik nassuiarpai, matumani ilinniartitsisut 

suli arlalinnik oqaloqatigineqassasut ilanngullugu.  

 

Suliunnaarallartitsineq atuarfimmi atuartut angajoqqaavinut [ulloq]-imi ilisimatitsissutigi-

neqarpoq (ilanngussaq 5), soorlu aamma suliunnaarallartitsineq [tusagassiorfimmi] ilan-

ngutassiarineqartoq [tusagassiorfiullu] nittartagaani aamma allaaserineqartoq. Sulisut 

naammagittaalliuutaat taakkualu oqaloqatigineqarneri misissuititsinermut tunngaviutinne-

qartut allakkanit erserpoq.  

 

Kommuni 5. februar 2016-imi paasissutissiivoq misissuinerit naammassineqarsimasut, 

naalasseriitsuliornerlu pissutigalugu mianersoqqusisoqassasoq eqqarsaatigineqartoq. 

Kommuni 12. februar 2016-imi paasissutissiivoq suliami illua´tungiusup isumaanik tusar-

niaaneq pillugu allakkat ataasinngornermi 15. februar 2016-imi nassiunneqassasut. Arla-

leriarluni saaffiginnittoqartaraluartoq suliami illua´tungiusup isumaanik tusarniaaneq pillu-

gu allakkat aatsaat 14. marts 2016-imi nassiunneqarput (ilanngussaq 6). Naammagittaal-

liuutit aalajangiinermut atugassat nutseqqaartussaasimanerat kinguaattoornermut tun-

ngavilersuutigineqarpoq. 

 

Suliami illua´tungiusup isumaanik tusarniaaneq pillugu allakkat 14. marts 2016-imi nas-

siunneqartut “suleqatigiinnissamut piumassuseqannginneq pillugu”-mik qulequtserneqar-

simapput. Allakkani ingerlatsivimmi pisortap sulisunik november 2015-imi oqaloqateqarsi-

maneri innersuussutigineqarput, erseqqissarneqarlunili suliami illua´tungiusup isumaanik 

tusarniaassummut ilanngussaq (ilanngussaq 5) aalajangiisoqarnissaanut tunngavissatut 

pilersaarutaasoq. Ilanngussami ilinniartitsisut 30-t missaasa aamma atuarfiup siulersuisu-

isa oqaaseqaataat assigiinngitsut allaaserineqarsimapput. 

 

Suliami illua´tungiusup isumaanik tusarniaaneq pillugu akissut 21. marts 2016-imi nas- 

siunneqarpoq (ilanngussaq 7). 

 

Akissut suliami illua´tungiusup isumaanik allamik 31. marts 2016-imi tusarniaanermik ki-

nguneqarpoq. Suliami illua´tungiusup isumaanik tusarniaaneq pillugu allakkani ilaatigut i-

maattunik allassimasoqarpoq (ilanngussaq 8): 

 

“... 

 

Eqikkaallutit inerniliininni immikkoortut pingasut tulliuttuni sammineqartussat oqaa-

tigaatit. Immikkoortut taakku tassaapput: 

 

1. “Uppernarsaatit suliami saqqummiunneqartut sulinermut atatillugu unioqqutitsine-

raaneq eqqarsaatigalugu naammattumik erseqqarissuseqaratillu eqqoqqissaassuse-

qanngimmata A naalasseriitsuliorneq pissutigalugu mianersoqquneqartariaqanngilaq.” 

2. “Mianersoqqusissamaarneq aalajangiusimaneqaruni erseqqissarneqartariaqarpoq, 

taamaalilluni A tassunga naleqqussarsinnaaqqullugu, soraarsitaasinnaaneq pinaveersi-

matinniarlugu.” 

3. “Kiisalu A-p suliusussaajunnaarsinneqarnera ingerlaannavissumik atuutilersumik a-

torunnaarsinneqartariaqarpoq, pineqaatissiiniarnermummi pineqartumut naapertuut-

tuunngimmat, massakkullumi aamma siunertaarulluni.” 

 

Immikkoortut 1 aamma 2 pillugit 

Suliami illua’tungiusup isumaanik tusarniaanermut akissummi oqaatigaa A sulinermut 

atatillugu unioqqutitsisimasoq inerniliissalluni eqqoqqissaartumik tunngavissaqanngit-

soq, taamaattumillu naalasseriitsuliorneq pissutigalugu mianersoqqussuteqarnissamut 

tunngavissaqarani. 

 

A-p suliaminik ingerlatsineranik isornartorsiuinerup sulisut ingerlatsiviup pisortaanik o-

qaloqateqarneranni saqqummertup mianersoqqussummik tunniussinissamut tunnga-

vissaqalersitsinera kommunip aalajangiusimavaa. 

 

Tjenestemandit pillugit inatsimmi § 27, imm. 1-ikkut aalajangersarneqarpoq suliamut 

atatillugu unioqqutitsinernut ‘mianersoqqussut’ naalasseriitsuliorneq pissutigalugu pil-

laatitut ilaatigut atorneqarsinnaasoq. Tunngavik taanna isumaqatigiissut (overens-

komst) tunngavigalugu atorfeqartitaasunut aamma atuuppoq. 

Pissutsit naliliinermut tunngasut, soorlu atorsinnaassuseqannginneq, suleqatigiinnermi 

ajornartorsiutit napparsimanerlu eqqarsaatigalugit qisuariaatit eqqarsaatigalugit tje-

nestemandit pillugit inatsit soraarsitsineq atorfimmillu allanngortitsineq pillugit aalaja-

ngersakkat saniatigut allanik imaqanngilaq. Tamatumali pissutsinut naliliinermut tun-

ngasunut qisuariaatinik allanik peqarsinnaanera mattutinngilaa. Naalasseriitsuliorneq 

pissutigalugu qisuariaatitulli aamma ilimagisariaqarpoq ingerlatsineq pillugu inatsise-

qartitsinermi pisumut naapertuuttumik iliuuseqartarnermik tunngaviup nalinginnaasup 

manna nassatarigaa, tassalu pineqartoq pisumut soraarsitsinermut tunngaviusunut pi-

neqartup soorlu naliliineq tunngavigalugu (eqqortumik) soraarsinneqannginnerani suli-

nermut atatillugu sakkukinnerusumik – mianersoqqusinerugajuttumik – pineqaatissin-

neqarsimanera tunngaviugajuttartussaasoq. Naliliineq tunngavigalugu mianersoqqusi-

nerit isumaqatigiissut (overenskomst) tunngavigalugu atorfeqartitaasunut aamma taa-

matut tunngaveqarluni atorneqarsinnaapput. 

 

Kommunilli isumaqatigaatit oqaravit pisumi matumani pineqartoq tassaanngitsoq naa-

lasseriitsuliorneq pissutigalugu mianersoqqussut. 

 

Taamaalilluni kommunip A naliliineq tunngavigalugu (siumut sammititaasumik) mia-

nersoqqussamaarpaa. 

 

Kommunip tamatumunnga peqatigitillugu erseqqissarlugu oqaatigaa suliamik ingerlat-

sinermi pissutsit A-p pitsanngorsagassai makkuusut: 

 

1. Atuarfiup pisortaanut isumaqatigiinngissutigisat ingerlatsinermi pisortamut tama-

tigut allakkatigut ingerlateqqinneqartassapput, atuarfiullu sulisuinut oqaloqatigin-

nissutigineqartassanatik. 

2. Atuarfiup pisortaata tullia pissutsinik aqutsisunit malitseqartitsivigineqartussanik 

malugisaqaruni suliassaq kia suliarissaneraa atuarfiup pisortaa suleqatigalugu paa-

siniassavaa. 

3. Atuarfiup pisortaata tulliata suliassat atuarfiup pisortaanit suliarineqartussaane-

rat innersuussutigalugu suliariumanngissinnaanngilai, suliassaq atuarfiup pisortaata 

suliarissagaa qulakkeereersimanngikkuniuk. 

4. Allakkatigut saaffiginnissutit (matumani e-mailit ilanngullugit eqqarsaatigalugit) 

atuarfiup pisortaata tulliata akisassai allakkatigut akineqartassapput. [Immikkoor-

tut taakku normulersorneqarput, kingusinnerusukkut innersuussutigine-

qarsinnaanerat eqqarsaatigalugu] 

 

Ilassut 

Oqaatigaattaaq A ulluni 2015-imi 16.-19. novemberimi kisimiitillugu oqaloqatigineqar-

simanngitsoq, naak taanna toqqaannartumik pisortarisani pillugu naammagittaalliorsi-

magaluartoq. 

Illit allakkanni oqaatigineqartutut A ingerlatsinermi pisortamut [...]-mut allakkatigut 

24. september 2015-imi saaffiginnissimavoq. 

 

Ingerlatsinermi pisortap [...]-p tamanna pissutigalugu A 28. oktober 2015-imi kisi-

miitillugu oqaloqatigisimavaa. Ingerlatsinermi pisortap [...]  C ulloq taanna kisimiitillu-

gu oqaloqatigisimavaa, kiisalu taakku marluutillugit ataatsikkut oqaloqatigisimallugit, 

ajornartorsiutit aaqqinnissaat neriuutigalugu. 

 

Tamatumunnga atatillugu oqaatigineqassaaq oqaloqatigiinnerit taakku illua’tungeriit a- 

kuersisillugit immiunneqarsimammata. A-p oqaloqatigineqarnerata immiunneqarnera 

nassiunneqassasoq kissaatigineqarpat kommuni taamaaliornissaminut piareersimavoq. 

 

...” 

 

Suliamili illua´tungiusup isumaanik 14. marts 2016-imi tusarniaaneq pillugu allakkanut i-

lanngussami pissutsit allaaserineqarsimasut sorliit A-mut attuumassuteqarnersut erseq-

qissarneqarsimanngillat. 

 

Tamatuma kinguneratut siusinnerusukkut (ilanngussaq 9-mi) allaaserineqarsimasut pillu-

git A sinnerlugu ataani atsiortup isummernini aalajangiusimavaa, matumani A naamma-

gittaalliuutit sorpiaat pillugit isummissanersoq kommunip ilisimatitsisimannginnera ilan-

ngullugu eqqarsaatigalugu. 

 

Kommunip 6. april 2016-imi ilisimatitsissutigaa suleqatigiinnermi ajornartorsiuteqarneq 

pissutigalugu aamma suliami illua´tungiusup isumaanik tusarniaassutit akissutaallu inner-

suussutigalugit kiisalu pineqaatissiinermut pissutaasoq pillugu kommunip siusinnerusuk-

kut isumaqataasimanera tunngavigalugu A naliliinikkut siunissaq eqqarsaatigalugu mia-

nersoqqussummik tunineqarnissaanik aalajangiineq allanngortinneqarsimanngitsoq. Aam-

mattaaq mianersoqqusineq qalleqqiinermi sunniuteqartussanngortinneqarpoq mianersoq-

qusinerlu ukioq ataaseq atuutissasoq aalajangerneqarluni, 6. april 2016 aallarnerfigalugu 

(ilanngussaq 10). 

 

Naammagittaalliuummut tapersiissutitut tunngavilersuutit   

 

Naammagittaalliuummut tapersiissutitut qulaani allaaserineqartut innersuussutigineqar-

put, kisianni makku erseqqissarneqassapput: 

 

 Pineqaatissiinermut tunngavigitinneqartoq taamaallaat tassaavoq suliami illua’-

tungiusup isumaanik tusarniaatitut allakkanut 14. marts 2016-imeersunut ilan-

ngussaq. Ilanngussap ilinniartitsisut atuarfimmilu siulersuisut paasisimasaat 

arlallit imarai. Suliap aallartinneraniilli maanngaanniit kajumissaarutigineqarta-

raluartoq oqaaseqaatit suut A-mut tunnganersut, A-mut tunngatillugu oqaase-

qaatit suut pingaarnerusutut isigineqarnersut, aamma A-p suleqateqarnissamik 

piumassuseqannginnera pillugu ataatsimut naliliisoqarsimappat oqaaseqaatit 

qanoq ittut atorneqarsimanersut ilanngullugit kommunimit manna tikillugu suli 

erseqqissarneqarsimanngillat. Oqaaseqaatit tukangaarmata eqqoqqissaanngi-

ngaarmatalu A-p pisimasut taaneqarsimasut suussusilersinnaanngilai imaluun-

niit isummerfigisinnaanagit. 

 

 Suliami illua´tungiusup isumaanik tusarniaanermi pissutsit suut sulisup isum-

merfigissagai oqartussaasup erseqqissarsimassagai tunngaviuvoq. Oqaaseqaa-

tit arlallit sulisumut nassiutiinnarnissaat kingornalu sulisumut nammineq pilluni 

pissutsit arlalissuit suut akornanni imminut tunnganersut sulisumut paasiniar-

tissallugit naammanngilaq. 

 

 Suliami illua´tungiusup isumaanik tusarniaanermi paasissutissat aalajangiiner-

mi tunngaviusunut ilaasut eqqoqqissaartuunissaat erseqqissuunissaallu aam-

mattaaq tunngaviuvoq, taamaalillunilu taakku sulisumit isummerfigisinnaaqqul-

lugit. 

 

 Naammagittaalliuutaasuni aqutsisuni suleqatigiittoqannginnera taaneqaqattaa-

raluartoq, tamannalumi A-p nammineq aamma misilittagarivaa, immikkoortuni 

sisamani A suleqateqarnissamik piumassuseqarnerminik siunissaq eqqarsaati-

galugu pitsanngortitsinissaanik taasaqarnerit ilanngussami naammagittaalliuu-

taasunit annikitsuinnarmik taperserneqarput. 

 

Assersuutigalugu A atuarfiup pisortaa pillugu naammagittaalliussaguni ingerlat-

sivimmi pisortamut allakkatigut tamatigut naammagittaalliortassaaq, naamma-

gittaalliuutillu atuarfiup sulisuinut oqaloqatiginnissutiginagit. Inuit taamaallaat 

marluk-pingasut aqutsisut imminnut ingunnerannik assigisaanilluunniit tusaa-

saqarsimanerat tamatumunnga tunngaviusorinarpoq. A suliassanik suliarinnin-

nissaminik itigartitsisinnaannginneranut tunngatillugu immikkoortoq aamma i-

nuit marluk-pingasut tusaasaqarsimanerannut attuumassuteqarsorinarpoq, 

aamma taamaappoq saaffiginnissutit allakkatigut akineqartarsimannginneran-

nik oqarnermut tunngatillugu immikkoortumi taaneqarsimasoq eqqarsaatigalu-

gu. Pisut arlaannaanniluunniit pissutsit qanoq pisimanersut erseqqissarniarne-

qarsimanngillat soorlu pisimasut qanga pisimanersut aamma qanoq akulikitsi-

gisumik pisarsimanerat taaneqarsimanatik. 

 

 Atuarfiup pisortaa suleqatiginnikkusunngippat aamma pisoq A-p atuuffiata al-

laaserineqarnerani pineqartunut ilaatinneqarsinnaanngippat (ilanngussaq 7-i-

mut ilanngussaq) A-p immikkoortumik 2-mik aamma 3-mik qanoq ililluni 

naammassinninniarsinnaanera erseqqarluppoq. 

Assersuutigalugu naalasseriitsuliorneq pissutigalugu pissutsinut tunngasut ima-

luunniit atuartunut tunngasut A-p atorfimminut atatillugu atuuffiata allaaseri-

neqarnerani A-p suliassaanut ilaanngillat. Taamaattumik suliassaq sorleq kia ti-

gusassaneraa atuarfiup pisortaa peqatigalugu A-p aalajangeeqataasarnissaanik 

piumasaqaatip qanoq ililluni piviusunngortinneqarsinnaanera erseqqarluppoq 

sapernarluinnarlunilu, tamanna atorfimmut atatillugu atuuffiup allaaserineqar-

nerani ersereerpoq, atuarfiullu pisortaata suliassarigaa atuarfimmi sulisut ta-

marmik ilisimaarigaat naatsorsuutigisariaqarpoq. Tamannami atuuffik pillugu 

allaaserisami allassimareersoq A tamanna pillugu sooq nassuiaateqqinneqassa-

va? Atuarfiup pisortaata nammineq atuuffimmini suliassat allassimasut akisus-

saaffigiumanngippagit tassa imaannerpa A akisussaaffimmik naammassinnis-

sinnaasimanngitsoq? 

 

Atuarfiup pisortaata suliassat suliarissanerai paaseqqaartinnagu A-p suliassanik 

suliarinninnissamik itigartitsisinnaannginneranik piumasaqaatip kingunerisin-

naavaa A pisortarisaminut qaninnerpaamut ilumoorfiginninngitsutut pissuse-

qartutut isigineqalersoq imaluunniit suliassanik suliarissallugit pisinnaatitaaffi-

ginngisaminik suliaqartutut isigineqalersoq. Atuuffimmi suliassat allaaserine-

qarneranni allassimareerpoq A-p suliassat taamaattut atuarfiup pisortaata suli-

assai suliarisinnaanngikkai imaluunniit suliassarinngikkai, soorlu pissutsit atu-

artunut tunngasut. Taamaattumik atuarfiup pisortaa suliassaq suliariniarlugu 

aalajangersimanersoq tusartinnagu A-p suliassat taamaattut suliarinissaannik 

itigartitsisinnaanngitsoq piumasaqaateqartoqarsinnaagunanngilaq. Aammat-

taaq kikkut taama sullississallugit itigartitsivigisinnaanngikkai taaneqarsiman-

ngilaq – imaappa ilinniartitsisoq, atuarfiup siulersuisuini ilaasortaq imaluunniit 

ingerlatsivimmi pisortaq? 

 

 Tamakku tunngavigalugit oqaatigineqarpoq kommunip aalajangiinera suliassat 

suliarineqartarnerat pillugu inatsimmi § 19 tunngavigalugu suliami illua´tungi-

usup isumaanik tusarniaanermut atatillugu aalajangersakkat imaannik unioq-

qutitsinertut taaneqarnissaa ilimanaateqartoq, aamma pisortat ingerlatsiviini a-

torfeqartitaasut suliami illua’tungiusutut isumaannik tusarniaavigineqartarnerat 

taakkulu pillugit oqaaseqaateqarsinnaatitaanerat pillugit malittarisassap unioq-

qutinneqarsimanera ilimanartoq, taakkunanimi aalajangersarneqarmat piler-

saarutigineqartoq aalajangiissamaarneq pillugu paasissutissat tunngaviusut pil-

lugit oqartussaasup nassuiaaneranik aamma imaqartariaqartoq. 

 

 A-p suleqatigiinnissamik piumassuseqanngitsutut taaneqarnera tunngavigalugu 

aalajangiineq qalliinnarsiortorujussuarmik nassuiarneqarsimavoq, aamma atu-

arfiup pisortaanik, atuarfimmi ilinniartitsisunik allanilluunniit A suleqateqarnis-

samik piumassuseqanngitsutut nalilerneqarsimanersoq erseqqarlulluni. Nalilii-

nikkut mianersoqqusinermut pissutaasut aalajangersimasut aamma suut pi-

ngaarnertut isiginiarneqarsimanersut allaaserineqarsimanngillat, tak. suliassat 

suliarineqartarnerat pillugu inatsimmi § 24. 

 

 Aalajangiinerup imaani pitsanngoriaateqarfissatut pissutsit taaneqarsimasut 

immikkoortuni sisamani suut pineqarnersut aamma qalleqqiinermi sunniuteqar-

toqartinneqassappat tamanna tunngaviusariaqartutut isigineqarsinnaanersoq 

erseqqarluppoq. Taamaattumik immikkoortut imarisaat A-p pitsanngoriaate-

qarfissaatut immikkoortunik taaneqartunik unioqqutitsisinnaaneranik naliliiniar-

nermut atussallugit naleqqutinngillat. (Ombudsmandeqarfimmi nutsi-

gaavoq) 

 

K Kommuni allakkatigut 23. august 2016-imeersutigut qinnuigaara suliaq 

pillugu oqaaseqaateqarallaqqullugu, kiisalu suliami allagaatinik amerlane-

rusunik naammagittaalliortumit tigusama saniatigut suli tigusimanngisan-

nik peqarpat taakku uannut nassiuteqqullugit. Kommunimut tamatumun-

nga atatillugu ilaatigut imatut allappunga: 

 

“K Kommuni qinnuigaara pingaartumik inatsiseqartitsinikkut isumaliutersuutit A-p sulia-

mik illua’tungiusutut isumaanik tusarniaaviginninnermi isumaliutersuutigisimasani oqaase-

qaammini nassuiaqqullugit. Kommuni tamatumunnga atatillugu qinnuigineqarpoq manna 

pillugu ilanngusseqqullugu, tassalu kommuni isumaqarnersoq ilanngussaq [suliami illua’-

tungiusup isumaanik tusarniaalluni allakkanut 14. marts 2016-imeersunut ilanngullugu 

nassiunneqartoq; uanga ilanngussara] ima erseqqitsigisumik oqaasertalersorneqarsima-

soq, taamaalilluni A suliami pissusiviusut, paatsuuisimasinnaanerit, eqqoqqissaanngitsut 

amigaataasulluunniit pillugit oqaaseqaateqarnissaminut periarfissaqalersillugu.” 

 

Sulisuma ilaata K Kommuni 24. oktober 2016-imi sianerfigaa, kommunillu 

oqaaseqaata sumut killinnersoq apeqqutigalugu. Kommunimi sulisup oqaati-

gaa oqaaseqaat ulloq taanna nassiunneqarniartoq. 

 

K Kommuni Ombudsmandeqarfimmut 24. oktober 2016-imi ilaatigut imatut 

allappoq: 

 

“Kommunip nassiunneqartoq tunngavigalugu malugeqqullugu inussiarnersumik oqaatigis-

savaa eqqartuussissuserisup B-p allagai 3. juni 2016-imeersut imatut paasigivut A-p mia-

nersoqquneqarnera immini naammagittaalliuutigineqartoq. 

Ombudsmandilli saaffiginnissutaani qinnutigineqarpoq kommuni suliami illua’tungiusup i-

sumaanik tusarniaaneq pillugu allakkat 14. marts 2016-imeersut, imaanngitsoq aalaja-

ngiineq immini, pillugu nassuiaateqassasoq. 

 

Qulaani taaneqartut pissutigalugit qinnutigineqarpoq suliami illua’tungiusup isumaanik tu-

sarniaaneq, imaanngitsoq aalajangiineq, pillugu nassuiaasoqarnissaa Ombudsmandip 

massakkut kissaatigineraa paasissutissiissutigeqqullugu.” (Ombudsmandeqarfimmi 

nutsigaavoq) 

 

Sulisuma ilaata K Kommuni 31. oktober 2016-imi sianerfigaa, allakkannilu 

23. august 2016-imeersuni oqaatigisakka itisilerlugit. 

 

K Kommunip allakkatigut 14. december 2016-imeersutigut ilaatigut imatut 

akivaanga: 

 

“Oqaatigineqassaaq A-p atorfimminit soraarniuteqarnera akuerineqarsimasoq, taamaalil-

lutillu mianersoqqussummi aqutsinikkut pitsanngorsaatissatut piumasaqaatigineqartut a-

torunnaarlutik. 

 

A-p soraarniutaa 30. november 2016-imeersoq kiisalu kommunip akuersinera 2. de-

cember 2016-imeersoq kommunip ilanngullugit nassiuppai. 

 

Ombudsmandip paasissutissat amerlanerusut kissaatigippagit qinnuigineqarpusi tamanna 

nalunaarutigeqqullugu.” (Ombudsmandeqarfimmi nutsigaavoq) 

 

A-p allagai ullulerneqarsimanngitsut allakkanut qulaani taaneqartunut ilan-

ngullugit nassiunneqarput. A-p atuarfiup pisortaata tulliatut atorfimminit tu-

nuarnissani ilinniartitsisutullu sulilernissani allakkamini qinnuteqaatigaa. 

 

A-p allagaasa 2. december 2016-imeersut assilinerat K Kommunip uannut 

allakkaminut ilanngullugu aammattaaq nassiuppaa. Tassannga ilaatigut 

makku erserput: 

 

“Atuarfimmi S-imi pisortap tulliatut soraarniuteqarnerit: 

Allakkatit e-mailikkut tigusavut 30. november 2016 uannut apuuttut innersuussutigalugit 

matumuuna nalunaarfigissavakkit Atuarfiammi S–imi atuarfiup pisortaata tulliatut sulif-

finnit soraarniuteqarnerit tusaatissatut tigussagatsigu, tamannalu piviusunngussaaq de-

cemberip naanerani 2016. 

 

Atuarfiup pisortaata tulliatut aningaasarsiatit decemberip naanerani 2016 unitsinneqas-

sapput. 

 

Ilanngullugu ilisimatissavakkit atuarfiup pisortaa oqaloqatigereerlugu akuerineqarmat 1. 

januar 2017-imit ilinniartitsisutut Atuarfimmi S-imi sulilissasutit. 

 

Immikkut allakkanik tunineqassaatit, ilinniartitsisutut atorfininnissat pillugu. Tassunga a-

tasumik paasissutissanik nutaanik pajulaarina, qanga ilinniartitsisutut sulilernerit il.il. eq-

qortumik inissinneqarnissaat qulakkeerniarlugu. 

 

Qujavugut ukiuni taakkunani atuarfiup pisortaata tulliatut sulisimaninnut.” 

 

K Kommunip allagai 14. december 2016-imeersut eqqartuussissuserisumut 

B-mut tamatuma kingornatigut nassiuppakka. Taanna qinnuigaara naam-

magittaalliuut aalajangiusimanerini kommunillu allagai pillugit oqaaseqaatis-

saqarnerluni uannut paasissutissiissutigeqqullugu. 

 

Eqqartuussissuserisup B-p e-mailikkut 8. marts 2017-imeersukkut paasitip-

paanga naammagittaalliuut aalajangiusimagini. 

 

Sulisuma ilaat K Kommunimut 25. juli 2017-imi sianerpoq, oqaatigalugulu 

oqaaseqaat allakkatigut 23. august 2016-imeersutigut qinnutigisara suli piu-

magiga. Tamatuma allakkatigut nalunaarutigineqarnissaa kommunimi suli-

sup qinnutigaa. 

 

K Kommunimut 27. juli 2017-imi ilaatigut imatut allappunga: 

 

“K Kommuni allakkatigut 23. august 2016-imeersutigut qinnuigaara kommunip taamani 

atuarfiup pisortaata tullianik A-mik mianersoqqusinera pillugu eqqartuussissuserisup B-p 

naammagittaalliuutaa pillugu oqaaseqaatigigallakkani nassiuteqqullugu. 

 

K Kommuni oqaaseqaataagallartussaq kommunimut suliareqqusara pillugu ilassutaasumik 

allakkatigut 24. oktober 2016-imeersutigut apeqquteqarpoq. 

K Kommunip allakkatigut 14. december 2016-imeersutigut nalunaarutigaa A atuarfiup pi-

sortaata tulliatut atorfeqartitaajunnaarsimasoq, taamaattumillu aqutsinermi pitsannguu-

tissatut piumasaqaatit mianersoqqussummi ilaasut soqutiginaataarussimasut, paasissutis-

sallu amerlanerusut piumaneqarpata tamanna Inatsisartut Ombudsmandiata kommuni-

mut nalunaarutigisariaqaraa. 

 

Kommunimut uanga allaffigeqatiginnittarnera apeqqutissaqalersitsippat K Kommuni Om-

budsmandeqarfimmut saaffiginninnissaminut soorunalimi tikilluaqqusaavoq. Oqaaseqaalli 

kommunimut suliareqqusara piumagukku kommunimut attaveqarfiginneqqullunga kom-

munip uannut taamaaliinnarluni nalunaaruteqarnera akuerineqarsinnaanngitsutut isigaa-

ra. 

 

Tamanna tunngavigalugu K Kommuni matumuuna qinnuigaara uanga allakkanni 23. au-

gust 2016-imeersuni, […] oqaatigineqartutut, suliaq taanna pillugu oqaaseqaateqaqqullu-

gu.” 

 

K Kommunip allakkatigut 21. august 2017-imeersutigut ilaatigut imatut aki-

vaanga: 

 

“Allakkat 27. juli 2017-imeersut nassiunneqartut tunngavigalugit maanngaanniit malugeq-

qullugu inussiarnersumik oqaatigineqassaaq allakkatigut 24. oktober 2016-imeersutigut 

qinnutigigaa suliami illua’tungiusup isumaanik tusarniaalluni allakkat 14. marts 2016-i-

meersut, imaanngitsoq aalajangiineq, pillugit nassuiaasoqarnissaa Ombudsmandip kis-

saatigineraa paasissutissiissutigineqaqqullugu kommunip kissaatigigaa. 

 

Kommunip tamatut kissaateqarneranut tunngavilersuutaasoq tassaavoq eqqartuussissu-

serisup B-p allagai 3. juni 2016-imeersut A-p mianersoqqussummik tunineqarnera nam-

mineq pillugu naammagittaalliuutitut uagut paasigivut. 

 

Erseqqissaalluni akissut qinnutigineqartoq tiguneqarniariarpat oqaaseqaat kissaatigine-

qartoq kommunip pilertortumik nassiussinnaasussaavaa.” (Ombudsmandeqarfimmi 

nutsigaavoq) 

 

K Kommuni sulisuma ilaataa tamatuma kingornatigut attaveqarfigaa, oqaa-

seqaatip allakkatigut 23. august 2016-imeersutigut qinnutigisimasama nas-

siunneqarnissaa qinnutigeqqinniarlugu. K Kommunip tamanna tunngavigalu-

gu allakkatigut 30. august 2017-imeersutigut ilaatigut imatut akivaanga: 

“Ombudsmandip allakkamini 23. august 2016-imi ullulerneqartuni eqqartuussissuserisup 

B-p, Atuarfimmi S-imi pisortap tullia naliliinikkut mianersoqqusissummik 6. april 2016-imi 

tunniunneqartoq A sinnerlugu, naammagittaalliuutaa 3. juni 2016-imeersoq pillugu sulia-

mi aallartitamini kommuni qinnuigaa oqaaseqaateqarallaqqullugu. 

 

Ombudsmandi suliap nassiunnerani naammagittaalliuutip misissuinissamik kinguneqassa-

neranik naliliinissaminut suli tunngavissaqarsimanngilaq. 

 

Kommunip ombudsmandi 24. oktober 2016-imi qinnuigaa erseqqissaqqullugu illua’tungiu-

sup isumaanik tusarniaaneq pillugu oqaaseqaammik imaluunniit aalajangiineq pillugu o-

qaaseqaammik kissaateqarnersoq, kommunimmi paasisaa malillugu eqqartuussissuseri-

sup naammagittaalliuutaa aalajangernermut tunngammat, suliap suliarineqarneranut tun-

ngassuteqarnani.  

 

Kommunip pitsannguutissatut kissaatigisat mianersoqqussummi oqaatigineqartut atorun-

naartut Inatsisartut Ombudsmandianut 14. december 2016-imi nalunaarutigai, A qinnute-

qaat malillugu pisortap tulliatut atorfeqarunnaarmat, ilinniartitsisutullu nalinginnaasutut 

atorfinilluni. Allakkat imatut paasineqassapput mianersoqqussut atuukkunnaartoq, taa-

maattumik kommunip Ombudsmandi qinnuigaa oqaaseqaateqarallaqqusilluni qinnutigisani 

suli attannerlugu ilisimatitsissutigeqqullu. Allakkat imatut paasineqassapput Ombudsman-

dip misissuiniarnera suliap suliarineranut imaluunniit suliami aalajangiinermut tunngasuu-

nersoq kommunip suli nalornissutigigaa. Taamaalilluni allakkat kommunip Ombudsmandip 

qinnuteqaatigisaanik naammassinnikkusunnginninnertut paasineqassanngillat.  

  

Ombudsmandip kommuni 27. juli 2017-imi attaveqarfigaa, allakkat 23. august 2016-i-

meersut akineqarnissaannik qinnuteqarfiusut akineqarnissaat eqqaasitsissutigalugu. Om-

budsmandip tamatumunnga peqatigitillugu oqaatigaa siusinnerusukkut oqaaseqaat piu-

masani piniaruniuk kommunip Ombudsmandimik saaffiginneqqeqqusilluni innersuussinera 

akuersaarnartutut isiginngikkini.   

 

Kommunip Ombudsmandi kommunip 24. oktober 2016-imi erseqqissaaqqusinerminik 21. 

august 2017-imi qinnutigisaminik eqqaasippaa.   

 

Kommuni, uani atsiortoq, oqarasuaatikkut Ombudsmandimi sulisumit (inatsisilerinermi pi-

sortamit [...]-mit) 25. august 2017-imi attavigineqarpoq, taassumalu eqqaasitsissutigaa 

Ombudsmandip tusarniaanera siulleq. Ombudsmandip aperiganni erseqqissarpaa Om-

budsmandip oqaaseqaammik qinnuteqarnera illua’tungiusup isumaanik tusarniaanermut 

tunngasoq, illua’tungiusup isumaanik tusarniaaneq kommunip suliarinninnerani imaaliin-

narlugu naammaginartutut tunngavigissallugu Ombudsmandimit isigineqanngitsoq, soorlu 

aamma Ombudsmandimit kommunip allagaani 14. december 2016-imeersut pisut allaase-

rineqartut, kommunip Ombudsmandimut akissuteqaateqarsimannginneranut tunngaviusi-

manerat naammagittaalliuutigineqartoq. 

Tamanna tunngavigalugu, pingaartumik Ombudsmandip oqarasuaatikkut 25. august 

2017-imi oqaloqatigiinnermi ilassutitut nalunaarutigisai eqqarsaatigalugit, kommuni 

Ombudsmandip 23. august 2016-imi allagaanut imaattumik oqaaseqaateqassaaq: 

 

Mianersoqqussut pillugu ataatsimut: 

 

Naliliineq tunngavigalugu mianersoqqussummik/siunissamut isigaluni mianersoqqussum-

mik inatsisikkut aalajangersagaanngitsumik (aqutsisinnaatitaanermik) tunngaveqarluni 

tunniussinissamik eqqarsarnerup manna isumarpiaraa, tassalu mianersoqqussut aqqutiga-

lugu atorfeqartup periaasianik allannguinissaa anguniarneqassanersoq, allaffissornikkut 

naliliineq tunngavigalugu.  

 

Mianersoqqussut pineqartoq pillugu: 

 

[A] mianersoqquneqarpoq atuarfiup pisortaata tulliatut atorfeqarnermini aqutsinermi pi-

sussaaffeqarnini pissutigalugu.        

 

Atorfik taanna atorfigiunnaarpaa, atorfimminit 2. december 2016-imi akuerisaasumik so-

raarniuteqarluni 1. januar 2017-imit atuutilersumik atuarfiup pisortaata tulliatut tunuara-

mi, taamaattumillu mianersoqqussummik tunniussineq inatsisikkut tunngavissaarulluni, 

naak oqartussaasumi tassani suli atorfeqaraluarluni. Kommunip mianersoqqussut taamaa-

lilluni atorunnaartutut isigaa. Atorfilimmik naliliineq tunngavigalugu mianersoqqussutip, a-

torfimmit tunuareernerup kingorna mianersoqqussutaasup atuukkunnaartarnera eqqar-

saatigalugu FOB 2005.258 takuuk. 

 

Taamaattumik kommuni suliamik suliarinneqqinniaraluaruniluunniit suliamik suliarinneqqi-

nissaminut mattunneqariissaaq,  mianersoqqussut paasissutissanik naammaginanngitsu-

nik tunngaveqarluni tunniunneqartoq tunngaviutinneqarsinnaagaluarpalluunniit.  

 

Illua’tungiusup isumaanik tusarniaaneq pillugu: 

  

Naliliineq tunngavigalugu mianersoqqusissummik pisortat sulisuminnut iliuuserisinnaasaat 

pitillugit kommunip paasinninnera unaavoq sulinermi unioqqutitsinerit aalajangersimasut 

ingerlatsineq pillugu inatsiseqartitsineq tunngavigalugu uppernarsaasersorneqaarnissaat 

piumasaqaatigineqarsinnaanngitsoq, taamaappammi naalasseriitsuliorneq pissutigalugu 

mianersoqqussutitut suliarineqartussaagaluarmat.  

 

Taamaattumik malitsigivaattaaq suliami illua’tungiusup isumaanik tusarniaanerni kommu-

nip siumoortunik mianersoqqussummik tunniussisarnissaanut tunngatillugit naliliinerni 

taariikkat ilanngunneqartariaqarnissaat.  

Suliami illua’tungiusup isumaanik 14. marts 2016-imi tusarniaanermut atatillugu A sulisut 

oqaaseqaataannik ilanngussamik kommunip suliami tunngavigisaanik saqqummiussivigi-

neqarpoq. Malugineqarpoq ilanngussaq ullulerneqarsimanngitsoq, suliamili illua’tungiusup 

isumaanik tusarniaanermi ilaalluinnartutut taasariaqarluni, aamma oqaloqatigiittarnernit i-

maqarniliat 2015-imi 16. novemberimiit 19. novemberimut pisimasutut ullui isigineqarsin-

naapput, soorlu tamanna illua’tungiusup isumaanik tusarniaaneq pillugu allakkani taane-

qartoq. Nutserinerit suliarineqarput illua’tungiusup isumaanik tusarniaaneq pillugu allak-

kat suliarineqarnerannut atatillugu.  

 

A ukua oqaaseqaataanni immikkut isornartorsiorneqarpoq: 

 

[Sulisoq 3], [Sulisoq 10], [Sulisoq 11], [Sulisoq 13, [Sulisoq 15] aamma [Atuarfiup siuler-

suisuini ilaasortaq 1]. 

 

Ingerlatsiviup pisortaata ilinniartitsisunik [atuarfiullu siulersuisuini ilaasortamik 1-imik] o-

qaloqatiginninneranni oqaatigineqarajunnerusoq tassaavoq atuarfiup “aqutsisuinik” naam-

magisimaarinninnginneq.  

 

Tassunga atatillugu “aqutsisunik” oqarnermi A aamma ilaatinneqarnersoq pingaaruteqar-

poq. 

 

Atuarfiup pisortaa meeqqat atuarfianni inatsit tunngavigalugu atuarfimmi pisortaavoq. 

Meeqqalli atuarfianni tjenestemanditut atorfinnik il.il. amerlassusiliineq pillugu Namminer-

sornerullutik Oqartussat nalunaarutaanni nr. 29-mi, 27. november 1997-imeersumi § 7-i-

mi, maanna meeqqat atuarfiat pillugu atuuttumi atuutitiinnarneqartumi atuarfinni Atuar-

fittut S-itut angissusilinni pisortat tulleqassasut aalajangersarneqarpoq. 

 

Pisortap tulliata atorfiata allaaserineqarnerani, eqqartuussissuserisumit B-mit ilanngussa-

tut 7.1-itut saqqummiunneqartumi takuneqarsinnaavoq pisortap tullia atuarfiup aqutsisui-

nut ilaasoq. 

 

Kommunip suliami manna tunngaviutippaa, tassalu taaguut “aqutsisut” ataqatigiinnermi 

tassani ilaasoq, tamannalu A-p ilisimagaa.  

 

Taamaattumik A-p “aqutsisunik” isornartorsiuineq imminut tunngasuunngitsoq oqaannar-

sinnaanngilaq, illua’tungaatigulli aamma “aqutsisut” pineqarpata taava namminerpiaq pi-

neqartutut isigisariaqarnani. 

 

Ingerlatsiviup pisortaata 2015-imi novemberimi sulisunik oqaloqatiginnittarnerini atuarfi-

up “aqutsuinik” naammagisimaarinninnginneq ataatsimut atuuppoq, sulisut ilaanniit a-

tuarfiullu siulersuisuisa siulittaasuannit A-mik erseqqissumik tatiginninnginneq atuulluni. 

Qulaani oqaatigineqartutut kommunip paasinninnera unaavoq pisortap tullianik naliliineq 

tunngavigalugu mianersoqqusissummik tunniussamut qulaani taaneqartut, suliamik aal-

lartitsinissamut tunngavittut sunniuteqarluartutut tunngaviusinnaasut, tassami naalasse-

riitsuliorneq tunngavigalugu mianersoqqusinermisuulli unioqqutitsinernik aalajangersima-

suni uppernarsaasersuinissamik pisussaaffik piumasaqaatigineqarsinnaanngimmat. 

 

A-p suliami qitiutillugit pineqartut paasisimagai illua’tungiusup isumaanik tusarniaanermut 

akissuteqaataanit 21. marts 2016-imeersumit erserpoq, tassanimi aqutsisut suleqatigiin-

nginnerat A-miillu naammaginartumik akisussaassusermik tigusinnginneq ersarissumik i-

summerfigineqarmata. Eqqartuussissuserisup B-p tunngavilersorpaa uppernarsineqarsin-

naanngitsoq atuarfiup aqunneqarnerani ingerlanerliornermut A akisussaasuusoq, illua’tu-

ngaatigulli illua’tungiusup isumaanik tusarniaanerup ingerlanneqarnermigut ersarluttuune-

ra atortussaatinniarnagu. Kommunip paasinninnera unaavoq pineqartut marluk assigiin-

ngitsuusut, uppernarsaatitut tunngaviusut naammannginnersut imaluunniit illua’tungiusup 

isumaanik tusarniaaneq ersarluttuunersoq. Suliassat suliarineqartarnerat pillugu inatsim-

mi § 19 tunngavigalugu illua’tungiusup isumaanik tusarniaanissamik pisussaaffeqarnerup 

siunertarilluinnarpaa suliami illua’tungiusup oqartussaasup suliamut tunngasumut paasis-

sutissaatai pillugit oqaaseqaateqarsinnaanera, oqaaseqaammilu saqqummiunneqartunik i-

lumuunnginneraasinnaanera. Tamatuma pissuseqataanik illua’tungiusup isumaanik tusar-

niaanissamut annertusisamik pisussaaffeqarnerup siunertaraattaaq illua’tungiusup oqar-

tussaasup suliamut tunngasumut uppernarsaatigisanik naliliinera pillugu oqaaseqaateqar-

sinnaalluni, oqaaseqaammilu ilumuunnginneraasinnaalluni.      

 

Illua’tungiusup isumaanik ilassutaasumik tusarniaanermi 31. marts 2017-imi pisumi kom-

muni nalunaarpoq A naliliineq tunngavigalugu mianersoqqussummik/siumut isigaluni mia-

nersoqqussummik tuniniarini. 

 

A-p eqqartuussissuserisuata 1. april 2017-imi allakkamini illua’tungiusup isumaanik tusar-

niaanermi akissuteqaammi siullermi suliami uparuarneqartut tamakkiisumik attatiinnar-

pai. 

  

Kommuni oqaatigineqartutut isumaqarpoq naliliinikkut mianersoqqusinerni uppernarsaa-

sersuinernut piumasaqaataasut naalasseriitsuliorneq pissutigalugu mianersoqqusinermi 

piumasaqaataasunit assigiinngissuseqartut.  

 

Taamaattumik kommuni isumaqarpoq A-mut tunngatillugu illua’tungiusup isumaanik tu-

sarniaanermi suliamik suliarinninneq tamakkiisumik isigalugu illersorneqarsinnaasumik i-

ngerlanneqartoq. Uppernarsaatinik inaarutaasumik nalilersuineq kommunip illua’tungiu-

sup isumaanik tusarniaanermut piffissaliussap qaangiutereernerani aatsaat suliarissallugu 

pissutissaqalerpoq.   

Tamanna tunngavigalugu kommuni B-p naammagittaalliuutaanut tulliuttuni imaattunik o-

qaaseqaateqarpoq: 

 

Naammagittaalliuutip quppernerisa tallimaanni A-p eqqartuussissuserisuata naammagit-

taalliuutigaa A-mut tunngasunik isornartunik saqqummiussisoqarsimannginnera. Kommu-

nip innersuussutigaa naliliinikkut mianersoqqussinermi uppernarsaasersuinermi piumasa-

risaasunut naliliinini. 

 

Quppernerit tallimaanni, quppernerup affaani kingullermiit naammagittaalliuutip nagga-

taanut “bullets”-it arfineq pingasut tulleriiaarneqarsimapput, taakkulu kommunip imaattu-

mik oqaaseqaateqarfigai: 

 

1. bullet: 

 

Oqaatigineqarpoq pineqaatissiineq “14. marts 2016-imi illua’tungiusup isumaanik tusarni-

aalluni allakkat kisimik tunngavigineqarnerat” naammagittaalliuutigineqartoq. Tamanna 

eqqortuunngilaq, siusinnerusukkut allaaserineqartutut aalajangiineq illua’tungiusup isu-

maanik tusarniaaqqinnermik 31. marts 2016-imeersumik aamma tunngaveqarpoq, tassa-

nilu naalasseriitsuliorneq pissutigalugu mianersoqqusineq naliliineq tunngavigalugu mia-

nersoqqusinermut allanngorpoq.    

   

2. bullet: 

 

Kommunip siusinnerusukkut oqaaseqaatit, A-p atuarfiup aqunneqarneranut akisussaaqa-

taanera aamma sulisut arfinillit [atuarfiullu siulersuisuini ilaasortap] naammaginninngin-

nerminnik A-mut innersuussinerat innersuussutigaa. 

 

 3. bullet: 

 

Kommuni manna innersuussutigaa, tassalu A-p eqqartuussissuserisuatalu illua’tungiusup 

isumaanik tusarniaanermi paasissutissat kommunip nalunaarutigisai isummerfigisimagaat 

isumaqatiginagilli, uppernarsineqanngitsutut isigigamikkit. Tamanna - soorlu siusinneru-

sukkut oqaatigineqartutut - kommunimi paasinninneq malillugu tassaanngilaq illua’tungiu-

sup isumaanik tusarniaaneq naammaginarsimanngitsoq. 

 

 4. bullet: 

 

Kommunip uppernarsaanissamik piumasaqaatit pillugit qulaani oqaaseqaatiminut inner-

suussutigai. 

 

 5. bullet: 

 



 

 

 

 

 

>> 68 

Mianersoqqussummik tunniussinermi pitsannguinissamut piumasaqaataasut pissusissami-

soortumik tunngavigivaat pisortap tulliata akisussaaffimmisut iliuuseqarfigisinnaasai taa-

maallaat piumasarineqarmata. Oqaatsimi “atuarfiup pisortaata tullia”-mi aqutsinermi tul-

lersortaaneq ilaasutut paasineqartariaqarmat. 

 

 6. bullet: 

 

Siunissamut isigaluni mianersoqqusinermut uppernarsaanissamut piumasaqaatit pillugit 

kommunip oqaaseqaatai innersuussutigineqarput. 

 

 7. bullet: 

 

Kommunip tunngavilersuineq tamakkiisutut isigaa, mianersoqqusissutip naliliinermik tun-

ngaveqarnera pissutigalugu. 

 

 8. bullet: 

 

Taanna pillugu oqaaseqaateqartoqanngilaq, inatsisikkut tunngavigisaq atuukkunnaarmat. 

 

Kommunip suliamut malitseqartitsineq pillugu isumaliutersuutai:  

 

Mianersoqqussummut inatsisikkut tunngavigisaq oqaatigineqartutut A-p 1. januar 2017-i-

mi ilinniartitsisutut atorfininneratigut atuukkunnaarmat kommunip A piaarnerpaamik nalu-

naarfiginiarpaa mianersoqqussut piffissamit tassanngaanniit atuukkunnaartoq. 

 

Suliami paasissutissat: 

 

Kommuni allagaatinik suliamut tunngasunik eqqartuussissuserisup B-p  naammagittaalli-

uutaata kommunillu Ombudsmandimik allaffigeqatigiittarnerisa saniatigut allanik pigisa-

qanngilaq.” (Ombudsmandeqarfimmi nutsigaavoq) 

 

K Kommunip allagai eqqartuussissuserisumut B-mut nassiuppakka, qinnui-

galugulu oqaaseqaatissaqaruni oqaaseqaatini uannut nassiuteqqullugit. Eq-

qartuussissuserisup B-p e-mailikkut 5. oktober 2017-imeersukkut ilaatigut i-

matut akivaanga. 

 

“Suliaq qulaani taaneqartoq, Ombudsmandip K Kommunimut allagai 8. september 2017-i-

meersut aamma K Kommunip allagai 30. august 2017-imeersut innersuussutigalugit o-

qaatigissavara uanga paasinninnera unaasoq suliaq paasissutissat pigineqartut tunngavi-

galugit aalajangiivigineqarsinnaasoq. 



 

 

 

 

 

>> 69 

 

Oqaatigineqassaarli apeqqutip taassuma A-p atorfeqartitaajunnaarneratigut mianersoq-

qussutillu taamaattumik atorunnaarneratigut soqutiginaateqarunnaartutut kommunip isi-

ginninnera suliap ingerlasimanerata mianersoqqussummullu tunngaviup malittarisassanut 

tunngavinnullu atuuttunut ilumut naapertuuttuuneranik apeqqutip naliliivigineqarneranut 

sunniuteqanngitsoq. 

 

Aammattaaq oqaatigineqassaaq mianersoqqussut atorunnaartoq A-p ilinniartitsisutut a-

torfeqartitaanermut nuunnerata kingornatigut aatsaat qaammatit arfineq pingasut qaangi-

unneranni, tassalu 1. januar 2017-imi, pineqartumut nalunaarutigissallugu kommunip isu-

maliutersuutigisimagaa. Tamanna paasiuminaatsuuvoq, pisortallu sulianik suliarinnittarne-

ranni tunngavinnut naapertuuttuunaviarunarani. Uangali paasinninnera unaavoq kommuni 

apeqqut taanna pillugu tusarniaavigineqaqqittariaqanngitsoq, tamanna pissusiviusutut 

nassuerutigineqarsimasoq.” (Ombudsmandeqarfimmi nutsigaavoq) 

 

K Kommuni A-mut 27. juni 2018-imi ilaatigut imatut allappoq: 

 

“Mianersoqqussummut 6. april 2016-imeersumut inatsisikkut atorunnaarmat ilinniartitsi-

sutullu atorfeqartitaanermut 1. januar 2017-imi nuussimagavit nalunaarutigissavarput 

matumuunalu allakkatigut aamma uppernarsarlugu mianersoqqussut piffissamit tassan-

nga atorunnaarmat. 

 

Taama kingusitsigisumik nalunaaruteqarneq kommunip ajuusaarutigaa.” (Ombuds-

mandeqarfimmi nutsigaavoq) 



 

 

 

 

 

>> 70 

OQAASEQAAMMUT MALITSEQARTITSINEQ 

 

K Kommuni uannut 19. september 2019-imi ilaatigut imatut allappoq: 

 

”Suliaq kommunip suliareqqippaa, matumuunalu nalunaarutigineqassaaq A-mut 

mianersoqqussut tunuartinneqarmat. 

 

Oqaatigineqassaaq qulaani iliuuserineqartoq atugassiissutit eqqarsaatiginerullugit 

iliuuserineqarmat, kommunimmi paasinninnera suli unaammat mianersoqqussut 

atorfeqartitaasup tunuarnerata kingornatigut atuussinnaassuseqanngitsoq.” 

(Ombudsmandeqarfimmi nutsigaavoq) 

 

K Kommuni 11. december 2019-imi nalunaarfigaara suliamik suliarinninnera 

unitsikkiga. 

 

K Kommunip akissutaata uangalu K Kommunimut allakkama assilineri eq-

qartuussissuserisumut B-mut ulloq taanna nassiuppakka. 


